
ПРЕЗИДЕНТ ¯АРОРЛАРИ — 
²АЁТДА ВА НАЗОРАТДА

ИТТИФО¯ЧИЛИК 
МУНОСАБАТЛАРИ

4
САКСОН ОИЛАГА 
БАРАКА КИРДИ

НЕГА АСФАЛЬТ ЭМАС, 
ЦЕМЕНТ-БЕТОН ЙªЛЛАР 

¯УРИЛАДИ?

Таҳлил ва таққос

ЖАМИЯТГА “БРИЛЛИАНТ” 
¯ИЗЛАР КЕРАК

Маҳаллада дув-дув гап

ЁХУД МАКТАБ ЎҚУВ ПОЛИГОНИДА БИР КУН

Ушбу рақамларнинг ўзи ҳам йўл тизи-
ми билан боғлиқ юмушлар миқёси нечоғ-
лиқ кенглигини кўрсатиб турибди. Амалга 
оширилаётган ишлар кўлами ҳам кам эмас. 
кейинги 7 йилда юртимизда йўл қуриш ва 
таъмирлашга ажратилаётган маблағ 3 кар-
радан ортиққа ошган. Автомобиль йўлла-
ри қўмитаси таркибидаги корхоналарга  
2 мингдан зиёд махсус техника харид қи-
линган. 70 минг километрга яқин йўл қу-
рилган ва таъмирланган. Умуман, кейинги 
пайтда 3 мингдан зиёд маҳалла йўлларига 

илк бор асфальт ётқизилди, яна 2 мингта-
сидаги тупроқ йўллар шағал қопламага ўт-
казилди.

Шунга қарамай, ўн йиллар давомида 
йиғилиб келган муаммоларни қисқа вақтда 
ҳал этиш осон эмас. Айниқса, ички йўллар 
борасида. Бу “Очиқ бюджет” портали орқа-
ли жамоатчилик иштирокида “Ташаббусли 
бюджет” ва “Менинг йўлим” лойиҳаларини 
ўтказиш жараёнида янада яққолроқ кўзга 
ташланди. 

Тунов куни мактабга ота-оналар мажлисига 
чақиришди. Ҳар ишда бир ҳикмат бор 
деганларидек, ўша куни биз, ота-оналар мажлис 
баҳона ўзимиз учун бир қаҳрамонни кашф 
қилдик. Одатдагидек ҳамма ҳам айтилган вақтга 
келавермади. Йиғилганлар эса ғала-ғовурни 
бошлаб юборган. Ҳамма директорнинг келишию 
айтадиганини тезроқ айтишини кутади. Аммо 
бу гал мактаб директори эмас, баҳорий тарона 
остида икки ўқувчи сўз бошлади. Улар ота-оналар 
учун фарзандлари томонидан алоҳида байрам 
дастури тайёрланганини эълон қилгач, бир-
биридан гўзал чиқишлар бошланди. 

Доира, дутор чертган ўқувчилар мудроқ қалблар торини ҳам чер-
тиб юборди. Рақс сирларини анча тушуниб қолган қизлар дилбар 
рақслардаги нафис ҳаракатлари билан кўзларимизни қувнатди. Кай-
фият кўтаринки. “Бўлар экан-ку, ота-оналар мажлисини шундай таш-
кил қилса”, деб юбордим беихтиёр. “Байрам бўлгани учунгина эмас, 
аслида, ҳамиша шу йўлни тутиш керак”, дейди ёнимдаги аёл мени 
қўллаб. “Барча ўқувчилар иштирок этишига эришилса, зўр бўларди. 
Чунки боласи саҳнада бир оғиз сўз айтса ҳам ота-она тўлқинланиб, 
хурсанд бўлиб кетади-да”, дейди бошқаси. 

Раҳбарларнинг иш услуби 
ва кун тартиби ўзгарди

Президентимизнинг 2021 йил 10 фев-
ралдаги “Қонунчилик ҳужжатлари иж-
росини самарали ташкил этишда давлат 
бошқаруви органлари ва маҳаллий ижро 
этувчи ҳокимият органлари раҳбарла-
рининг шахсий жавобгарлигини кучай-
тиришга доир қўшимча чора-тадбирлар 
тўғрисида”ги фармони ҳамда 2021 йил 
31 майдаги “Ijro.gov.uz” ижро интизоми 
идоралараро ягона электрон тизими сама-
рали фаолият кўрсатишини таъминлашга 
қаратилган қўшимча чора-тадбирлар тўғ-
рисида”ги қарори билан мамлакатимизда 
ижро жараёни сифат ва мазмун жиҳати-
дан тубдан ўзгарди, десак айни ҳақиқат 
бўлади.

Мазкур ҳужжатлар натижасида ижро 
тизими такомиллашиб, барча раҳбарлар-
нинг иш услуби, кун тартиби ҳам ўз-
гарди. Қуйи тизим раҳбарлари хонасида 
хат-ҳужжатга кўмилиб ўтиравермай, ўз 
иш фаолияти билан шуғулланиши учун 
кўпроқ вақт ва имкониятга эга бўлди.

ИНСТИТУЦИОНАЛ 
РИВОЖЛАНИШ САРИ 

ЯНГИ ОДИМЛАР

Президентимизнинг Тожикистонга давлат ташрифи дўстлик, 
яхши қўшничилик, стратегик ҳамкорлик ва иттифоқчилик 
муносабатларини янада ривожлантиришда аввалги 
мулоқотларнинг мантиқий давоми бўлди. Фан, таълим соҳасидаги 
интеграциялашув, минтақавий, халқаро муносабатлардаги ўзаро 
иқтисодий шериклик масалалари янги босқичга кўтарилди.

Ижро тизимидаги кўп йиллик тажрибамдан биламанки, қонун 
ҳужжатлари ижроси жараёнида салгина сусткашлик, кечикиш бўлса, 
бу ҳолат ҳудуднинг ижтимоий-иқтисодий ривожланишида, албатта, 
из қолдиради. Бунда ижро жараёнидаги изчилликка путур етибгина 
қолмай, аҳолида ҳақли равишда норозилик кайфияти ҳам туғилади.

КªП ¯АВАТЛИ УЙЛАР 
ДЕВОРИДАГИ РАСМЛАР

УЛАРНИ ҚАНДАЙ ВА
 КИМГА ЧИЗДИРИШ МУМКИН?

Мамлакатимиздаги жами автомобиль йўллари тармоғи 
қарийб 210 минг километрни ташкил этади. Унинг 42,9 минг 
километри умумфойдаланувдаги, 142 минг километрдан 
зиёди ички, хўжаликлараро, қишлоқ, шаҳар ва овуллар 
автомобиль йўлларидир. 24,7 минг километри эса идоравий 
инспекторлик йўллари тармоғини ўз ичига олади. 

Ўзбекистон учун Тожикистон географик 
жиҳатдан яқин қўшни, синовлардан ўтган 
стратегик ҳамкор мамлакат. Икки халқни 
асрлар давомида чуқур илдиз отган савдо-
сотиқ, борди-келди, фан, таълим соҳасидаги 
алоқалар, қолаверса, қариндошлик, қуда-ан-
дачилик қадриятлари боғлаб келади. Шу би-
лан бирга, ўзбек ва тожик халқлари азалдан 
бир дарёдан сув ичиб, Абдураҳмон Жомий, 
Алишер Навоий каби шоирларининг нодир 
асарларини ўзаро муштараклик билан ўқиб, 
улкан сўз меросини асраб-авайлаб, авлоддан 
авлодга етказиб келади. Ана шу эзгу ғоялар-
дан руҳланиб, бир-бирини қўллаб-қувватлаб 
яшайди.

Давлатимиз раҳбарининг очиқ, праг-
матик, конструктив руҳдаги кенг кўламли 
ички ва ташқи сиёсати дастлаб чегара муам-
моларини ижобий ҳал қилиш, қўшни мам-
лакатлар ўртасидаги хавфсиз савдо-сотиқ, 
борди-келди масалаларини дипломатик 
ечишда самарали роль ўйнади. Хусусан, 
2018 йилдан икки халқ ҳаётида янги кунлар 
бошланди. Ўзбекистон ва Тожикистон етак-
чилари эришган келишувлар натижасида 

икки давлат чегарасида 9 та ўтиш пункти 
расман очилди. Натижада кунлик қатнов 10 
баробар кўпайди.

Икки давлат ўртасида темир йўл қат-
нови тикланди. Бу ҳам икки томондаги 
фуқароларни бир-бирига жипслаштирди, 
ўзаро меҳр-оқибат ришталарини мустаҳ-
камлади. Натижада фуқароларнинг тад-
биркорлиги қулоч ёйди, чегарадош ҳу-
дудларда оилавий бизнес анча жонланди, 
олий таълим муассасаларига кириб ўқиш 
осонлашди.

Ташриф доирасида товар айирбошлашни 
2 миллиард долларга етказиш, шунингдек, 
ўзаро маҳсулот етказиб бериш номенкла-
турасини кенгайтириш, чегараолди савдо 
 зоналарини тезкор ишга тушириш маса-
лалари ҳам кўриб чиқилди. Саноат коопе-
рациясини рағбатлантириш учун энерге-
тика, электротехника, металлургия, қазиб 
чиқариш, тўқимачилик, фармацевтика, 
агросаноат ва бошқа тармоқларда муҳим 
лойиҳаларни биргаликда амалга оширишга 
келишиб олинди.

ХАЛ¯ ИЧИДА

Давоми 2-бетда

Давоми 5-бетда
Давоми 4-бетда

Давоми 3-бетда

САМАРАЛИ ИЖРО ТИЗИМИ 
ҲАЁТБАХШ ҚОНУН ҲУЖЖАТЛАРИНИНГ 

ХАЛҚЧИЛ КУЧИНИ ОШИРМОҚДА

Марказий Осиё иқтисодиётини барқарор сақлаш, миллий қонунчилик, айниқса, 
божхона ва солиқ соҳаларида яқинлашувни жадаллаштириш, умумий меҳнат 

бозорида ишлашга қодир кадрларни тайёрлаш, интеллектуал капитални 
ривожлантиришга катта сармоя ажратилмоқда.2 СИЁСАТ

Бошланиши 1-бетда

Президентларимизнинг бу галги дўстона учра-
шувлари ана шу дўст-биродарликни янада мустаҳ-
камлашдан ташқари икки халқ учун зарур бўлган қа-
тор келишувларга эришишга хизмат қилди. Жумладан, 
маданият соҳасида ҳам. 

Айниқса, тожикистонлик санъат вакиллари билан 
биргаликдаги қўшма концертимизни давлатларимиз 
раҳбарлари юзларида мамнуният билан томоша қил-
гани бизга олам-олам қувонч бағишлади. Икки давлат 
етакчилари қаршисида фахрий унвонни қабул қилиб 
олганимиз эса унутилмас тарихий воқелик сифатида 
қалбларимизга муҳрланди. 

Иттифоқчилик муносабатлари тўғ-
рисида тарихий шартнома имзоланиб, 
ноаниқ таҳдид ва хатарларга қарши ку-
рашиш, хусусан, Афғонистондаги иж-
тимоий-иқтисодий лойиҳаларни илгари 
суришда институционал ҳамкорлик қи-
лиш бўйича келишувларга эришилди. 
“Made in Uzbekistan” бренди остида 
ташкил этилган павильонда мамлака-
тимиз автомобилсозлигининг юқори 
технологик маҳсулотлари, электр ва 
қишлоқ хўжалиги техникаси, тайёр 
озиқ-овқат маҳсулотлари, кимё, тўқи-
мачилик, фармацевтика ва саноатнинг 
бошқа тармоқлари товарлари кўргазма-
си истиқболли ҳамкорлик эшикларини 
очди.

Бугун Ўзбекистон учун сувдан фойда-
ланиш ва сув манбаларини кўпайтириш, 
самарали бошқариш стратегик масаладир. 
Шу нуқтаи назардан, сув-энергетика со-
ҳасидаги ҳамкорликка алоҳида эътибор 
қаратилди. Трансчегаравий сув ресурсла-
ридан биргаликда фойдаланиш соҳасида 
конструктив ҳамкорликни давом эттириш 
бўйича мақсадли илмий асосга эга дастур-
лар ишлаб чиқилди.

Ҳазрат Абдураҳмон Жомий ва Мир Алишер 
Навоийнинг устоз-шогирдлиги халқларимиз 
дўстлиги рамзи сифатида эътироф этилади. Пре-
зидентимиз Шавкат Мирзиёевнинг Тожикис-
тон етакчиси Эмомали Раҳмон билан яқин дўст 
ва биродарлиги эса икки қардош халқ тарихида 
янги саҳифа очди. Қувонарлиси, йилдан йилга 
мамлакатларимиз, халқларимиз ўртасидаги ўзаро 
ишонч, манфаатли ҳамкорликка асосланган муно-
сабатлар тобора кенгайиб, мустаҳкамланиб бор-
моқда. Яратганнинг инояти ва икки Президент-
нинг сиёсий иродасию саъй-ҳаракатлари билан 
олдинги даврдаги келишмовчиликларга барҳам 
берилиб, орадаги барча тўсиқлар олиб ташланди. 
Виза режими бекор қилинди, борди-келди тик-
ланди. Муносабатларимиз стратегик ва иттифоқ-
чилик даражасига етди. 

Дарҳақиқат, бугунги нотинч ва таҳликали замон, 
аввало, қўшнилар билан якдил бўлиб, ташқи куч-
ларнинг ҳар қандай таҳдидига биргаликда муносиб 
жавоб беришни тақозо этмоқда. Бу борада ҳам ҳар 
икки давлат қарашларининг муштараклиги кишини 
қувонтиради.

Президентимизнинг Тожикистонга навбатдаги 
давлат ташрифини телевидение, ижтимоий тармоқ-
лар орқали кузатиб боряпман. Аввало, миллатдошла-
рим томонидан давлатимиз раҳбари ва делегациямиз 
Душанбе шаҳрида жуда самимий ва кўтаринки руҳда 
қабул қилинганидан беҳад қувондим. Энг муҳими, 

Иттифоқчилик муносабатлари

Эътироф

ИНСТИТУЦИОНАЛ РИВОЖЛАНИШ 
САРИ ЯНГИ ОДИМЛАР

Қўнғиротбой ШАРИПОВ,
олий таълим, фан ва инновациялар вазири

Ҳамкорликнинг яна бир стратегик йў-
налиши икки мамлакат транспорт-транзит 
салоҳиятини ошириш учун қулай шароит 
яратиш бўлиб, йўловчи ва юк ташиш ҳаж-
мини ошириш, замонавий чегараолди ва 
божхона инфратузилмасини яратиш бўйи-
ча қўшма лойиҳалар тасдиқланди.

Бугун биз ҳар қачонгидан ҳам кўпроқ 
таълим, фан тармоқ ва соҳаларини узлуксиз 
ўрганган ҳолда ўзгарувчан дунёга мосла-
шишимиз зарур. Чунки муҳандислик, ай-ти 
соҳаларининг инновацион ютуқлари инсо-
ният турмуш тарзини бутунлай ўзгартир-
моқда. Шу сабабли бугунги мамлакатлар-
нинг илмий-техник тараққий этиши ҳаётий 
заруратдир. Шу маънода, Марказий Осиёда 
олий таълимни тараққий эттириш, барқарор 
иқтисодиётни сақлаш, табиий ресурслардан 
яхши қўшничилик тамойиллари асосида 
оқилона ва самарали фойдаланиш, минг 
йиллик анъана ва қадриятлар руҳида ёшла-
римизни ватанга, минтақага садоқат руҳида 
тарбиялаш, узлуксиз таълим сифатини оши-
риш долзарб аҳамиятга эга.

Хўш, фан-техника тараққиётига таян-
ган ҳолда ўқитиш сифатини қандай қилиб 
ошириш ва академик таълим жараёнини 
яхшилаш мумкин? Рақамли технология-

ларнинг таълимдаги афзалликларини акс 
эттириш, тажриба алмашиш ва баҳолаш 
вақти келди, лекин ҳар доим техноло-
гиялар ўқиш учун асосий мақсад эмас, 
восита эканини ёдда тутиш лозим. Турли 
кўринишдаги моддий, иқтисодий, ноаниқ 
инқирозлар бизни чалғита олмаслиги ке-
рак, ёшларни яхши қўшничилик, азалий 
қадриятлар ва инсонпарварлик, умумба-
шарий мақсадлар руҳида тарбиялашимиз 
муҳим аҳамиятга эга.

Бугунги ноаниқ ва беманзил таҳликали 
воқеликлар, ўзгаришлар бизни ягона ос-
мон остида фақат илм, қадрият ва ўзаро 
бағрикенглик тамойиллари асосида интег-
рациялашувга, иқтисодий шерикчиликни 
ривожлантириш орқали фаровон ва осуда 
ҳаётни таъминлашга чорлайди. Тараққиё-
тимизнинг асосий иштирокчилари ва ҳа-
ракатлантирувчи кучи сифатида ёшларга 
тўғри йўл кўрсатиш, талабаларга сифатли 
таълим ва илмий йўналишлар бериш дол-
зарб масаладир. Зеро, муҳандислик техно-
логияларини қадриятларга таянган ҳолда 
эгаллаш муҳим. Технологик трансформа-
циялар ўқув, таълим ва тадқиқот ишлари 
сифатини оширишда, муаммоларимизни 
ечишда ёрдам беради.

Президентимизнинг 2018 йили Тожи-
кистонга давлат ташрифи доирасида ҳуку-
матларимиз ўртасида олий таълим ва илм-
фан соҳасида ҳамкорлик тўғрисида битим 
имзоланган эди. Унга кўра, икки давлат-

нинг 30 дан ортиқ олий таълим муассасаси 
ўртасида ҳамкорлик бўйича шартнома ва 
меморандумлар тузилган.

Айни пайтда мамлакатимиздаги беш-
та олий таълим муассасасида тожик 
тилини ўқитиш йўлга қўйилган. Самар-
қанд давлат университетида тожик тили 

ва адабиёти, Термиз давлат университе-
тида тожик филологияси ва шарқ тил-
лари кафедралари самарали фаолият 
юритаётир. Академик алмашинув дои-
расида ўтган даврда Тожикистон олий 

ўқув юртларидан 30 дан ортиқ профес-
сор-ўқитувчи юртимиздаги олий таълим 
муассасаларида тажриба алмашган.

Давлатимиз раҳбарининг бу галги таш-
рифида ҳам ёшлар ва таълим форумлари-
ни мунтазам ўтказиш, спорт дастурларини 
амалга ошириш, туризм хизматларини кен-

гайтириш масалаларига алоҳида эътибор 
қаратилди. Жумладан, Тошкентда бўлиб 
ўтган икки давлат олий таълим муассаса-
лари ректорлари форуми натижалари кенг 
муҳокама қилинди.

Ректорлар форуми таълим ва фан со-
ҳалари, илмий тадқиқот лойиҳалари, 
университет ва институтлар академик 
фаолиятининг жадал интеграциялашуви, 
талабалар алмашинувини янада кенгай-
тиришга қаратилгани билан аҳамиятли 
бўлгани таъкидланди. Шунингдек, форум 
давоми ўлароқ, янги таълим технология-
ларини минтақадаги ОТМларга кенг 
жорий қилиш, икки қўшни давлат тала-
балари ўртасида олимпиадалар ўтказиш, 
академик алмашинувларни кўпайтириш 
бўйича келишувларга эришилди.

Бугун икки давлат раҳбарлари улкан 
ҳамкорлик ислоҳотларида ўзаро ижти-
моий, иқтисодий, маданий, илмий-маъ-
рифий, технологик интеграциялашув 
учун умумий маконни шакллантиришга 
алоҳида эътибор қаратмоқда. Марказий 
Осиё иқтисодиётини барқарор сақлаш, 
миллий қонунчилик, айниқса, божхона 
ва солиқ соҳаларида яқинлашувни жа-
даллаштириш, умумий меҳнат бозорида 
ишлашга қодир кадрларни тайёрлаш, 
интеллектуал капитални ривожланти-
ришга катта сармоя ажратилмоқда.

Ўзбекистон — Тожикистон ректорлар 
форуми доирасида имзоланган икки томон-
лама ҳужжатларда қўшни давлат олий ўқув 
юртлари билан кимё технологияси, энерге-
тика, машинасозлик, саноат технологияси, 
биотехнология, ирригация ва сув ресурсла-
ри, қишлоқ хўжалиги, тиббиёт, фармаколо-
гия, фармацевтика каби соҳаларда ҳамкор-
ликни йўлга қўйиш ва ривожлантириш акс 
этган.

Музокаралар якунида давлат раҳбарла-
ри олий малакали илмий ва илмий-педа-
гогик кадрларни аттестациядан ўтказиш 
соҳасидаги ҳамкорлик тўғрисида битим 
тузди. Фанлар академиялари ўртасида ил-
мий ҳамкорлик тўғрисидаги битим, давлат 
чегараси орқали ўтказиш пунктлари, хал-
қаро автомобиль ва авиация қатновлари 
тўғрисидаги келишувларга ўзгартириш 
ҳамда қўшимчалар киритиш тўғрисида 
баённомалар соҳа ва тармоқларнинг инс-
титуционал тараққиётини кафолатлайди.

Икки мамлакат етакчилари имзолаган 
ҳудудлараро ҳамкорлик тўғрисидаги битим 
2024-2026 йилларга мўлжалланган бўлиб, 
муштарак тарихий мерос, маънавий қад-
рият ва анъаналаримизни асраб-авайлаш 
ҳамда олий таълим алоқаларини, олий таъ-
лимдан кейинги тадқиқот йўналишларини 
узлуксиз ривожлантиришга хизмат қилади.

БИРОДАРЛИГИМИЗ 
АБАДИЙ БЎЛСИН!

ИККИ ХАЛҚҚА ХИЗМАТ 
ҚИЛИШ — ИККИ КАРРА БАХТ

Ёдгор САЪДИЕВ, 
Ўзбекистон, Қорақалпоғистон 
ва Тожикистон халқ артисти

Тожикистон халқ артисти 
унвонини олганим мен учун ҳам 
алоҳида фахр бўлди. Давлатимиз 
раҳбарининг бу ташрифи чиндан 
ҳам тарихий аҳамият касб этди. 
Тарихийлиги шундаки, Ўзбекистон 
билан Тожикистоннинг дўстлигини 
энг баланд чўққида кўрдик. 
Эмомали Раҳмон Президентимизни 
катта иззат-икром, эъзоз-эҳтиром 
билан кутиб олди.

Тожикистон раҳбари ҳам, бутун мамлакат халқи 
ҳам Президентимизни жуда чексиз ҳурмат қилар ва 
ғоят яхши кўрар экан. Бунинг сабаби бор, албатта. 

Шавкат Мирзиёев ўзбек ва тожик халқларининг 
қайтадан бирлашишига сабабчи бўлди. Икки дав-
лат ўртасида узоқ йиллар давом этган муносабатлар 
турғунлиги Президентимиз сиёсий иродаси билан 
барҳам топиб, ўртадаги музлар эриди.

Буни Тожикистон Президенти Эмомали Раҳмон-
нинг ўзи ҳам эътироф этиб, “Шавкат Миромонович, 
сиз мана шу етти йил давомида халқларимизни бир-
лаштирдингиз. Ўртадаги чегара муаммоларини бар-
тараф эттирдингиз. Ўзбек ва тожик халқлари ўрта-
сидаги деворни олиб ташладингиз. Ўзбек ва тожик 
халқлари бир-бирини қучоқлаб, қувончидан кўзда 
ёш билан сизни дуо қиляпти. Сиз мана шу етти йил 
ичидаги ишларингиз билан етти маротаба ҳажга бо-
риб келгандан ҳам каттароқ савобга эришдингиз”, 
деди. 

Бу гап менга жуда таъсир қилди. Кўзларимга ёш 
келди. Илоҳим, мана шундай эътирофлар бардавом 
бўлсин. Президентимиз ўзбек ва тожик халқлари 
орасида тиклаган дўстлик абадий бўлишини Ярат-
гандан сўраб қоламан.   

Ўзбек ва тожик миллатининг дўст-
биродарлиги барча соҳадаги каби 
санъат ва маданиятда ҳам яққол 
кўзга ташланади.

Оғабек СОБИРОВ, 
Ўзбекистон халқ артисти, Тожикистон 
халқ ҳофизи, Ўзбекистон давлат 
филармонияси “Лазги” ашула ва рақс 
ансамбли бадиий раҳбари 

Аслида, туғилиб ўсган юртингда эл меҳрини қо-
зониб, қайсидир унвонни олишнинг ўзи катта бахт. 
Чунки дунёга, санъатга нима учун келдим, деган са-
волга жавоб топгандек бўлади инсон. Энди бошқа бир 
давлат раҳбари қўлидан ўша давлатнинг фахрий унво-
нини олишни икки карра бахт, десак хато бўлмайди. 
Ўзбекистонлик таниқли санъаткорлар қатори менга 
ҳам “Хофизи халкии Точикистон” — “Тожикистон 
халқ ҳофизи” фахрий унвони берилганидан бениҳоя 
хурсанд бўлдим. 

Қувонарли жиҳат шундаки, давлатимиз раҳбари-
нинг тегишли фармони билан тожикистонлик бир гу-
руҳ маданият ва санъат ходимлари ҳам “Ўзбекистон 
халқ артисти” фахрий унвони билан тақдирланди. 
Албатта, бу уларнинг маданий-гуманитар алоқаларни 
янги босқичга кўтариш, санъатимиз ва умумий тари-
хий меросни, маънавий қадриятлар ва анъаналарни 
асраб-авайлаш, тарғиб этиш борасидаги самарали 
фаолиятининг муносиб эътирофи. Тожикистон фахри 
бўлган бундай санъаткорлар Ўзбекистонда ҳам ҳур-
матли. Ўзбекистонда ном таратган санъат вакиллари 
Тожикистонда ҳам таниқли. Илоҳим, мана шундай 
чамбарчаслик, аҳиллик, меҳмоннавозликка кўз тегма-
син!

Президентимиз ҳамкорликни янада мустаҳкамлаш 
борасида бу ёғига ҳам жуда катта режаларимиз бор-
лигини таъкидлади. Насиб қилса, икки давлатнинг ис-
тиқболи порлоқ, ҳамкорлигимиз абадий бўлади. Биз, 
санъаткорлар ҳам ҳар икки давлат санъати учун ҳис-
са қўшишимизга қаратилган юксак ишончни оқлашга 
астойдил бел боғлашимиз керак. Шу ўринда 25-30 ап-
рель кунлари Хивада бўлиб ўтадиган иккинчи “Лазги” 
халқаро рақс фестивалини ташкил этишга ҳар йилги-
дан-да кўтаринки кайфиятда киришганимизни айтиш 
жоиз. Зеро, “Лазги” ўзбекона қадриятларимиз, мил-
лийлигимизни ҳам турфа элларга намойиш қилади. 

ДЎСТУ ҚАРДОШДИР 
АЗАЛДАН ЎЗБЕГИМ 

ТОЖИК БИЛАН

Ўзбек ва тожик халқлари дўстлиги 
ҳақида сўз кетса, бир олманинг икки 
юзи, бир дарахтнинг икки шохи, 
қуда-анда бўлган биродар халқлар 
каби ўхшатишлар ишлатилади. 
Дарҳақиқат, бу икки халқнинг 
нафақат ташқи қиёфаси, балки 
турмуш тарзи, урф-одатлари, 
маданияти, санъати жуда ўхшаш. 
Турмуш ўртоғим ўзбек. Оилада 
икки тилда гаплашамиз. Баъзан 
мен ўзбекча гапирсам, фарзандлару 
невараларим тожикча жавоб беради. 
Ёки акси. 
 

Абдукарим ШАРИПОВ,
Жиззах вилояти тожик 
миллий-маданий маркази раҳбари

ушбу сафар ўзаро муносабатларимизда янги саҳифа 
очди. Бошқа қатор манфаатли шартномалар қатори 
Иттифоқчилик муносабатлари тўғрисидаги тарихий 
шартнома ҳам имзоланди. Насиб қилса, бу ҳар икка-
ла мамлакатда яшаётган халқлар манфаатига хизмат 
қилади. 

Шу ўринда юртимизда бошқа миллатлар қатори 
биз, тожик халқининг ҳам тили, маданияти, урф-
одатларини сақлаш ва ривожлантириш борасида 
барча шароитлар яратилганини мамнуният билан 
қайд этмоқчиман. Республикамизда “Овози тожик” 
газетаси чоп этилади. Марказий телевидениеда 
“Рангинкамон” кўрсатуви бор. Самарқанд вилояти 
ҳокимлигининг “Овози Самарқанд” газетаси тожик 
тилида нашр этилади. Она тилимизда китоблар чоп 
қилинмоқда. Тожик тилли мактабларимиз, олий ўқув 
юртларидаги тожик гуруҳлари, миллий-маданий 
марказларимиз фаолият кўрсатиб, улар тўлиқ дав-
латимиз томонидан қўллаб-қувватланмоқда. Жум-
ладан, Жиззах вилояти миллий-маданий марказига 
вилоят ҳокимлиги томонидан “Damas” автомобили 
топширилди. Бундан ташқари, иш ҳақи билан таъ-
минланганмиз. Миллий-маданий марказимиз тили-
миз, маданиятимиз, урф-одатларимизни сақлаш ва 
ривожлантириш баробарида юртимизда миллатлара-
ро дўстлик ва тотувлик, ҳамжиҳатлик муҳитини мус-
таҳкамлаш, хусусан, ўзбек ва тожик халқлари дўст-
лигини янада кучайтириш борасида кенг қамровли 
ишларни амалга оширмоқда.

Марказимиз томонидан 2021 йили Алишер На-
воийнинг “Лайли ва Мажнун” достони Жонибек 
Қувноқ таржимасида тожик тилида чоп этилди. 

2022 йили Тожикистоннинг Сўғд вилояти Ўз-
беклар маънавият ва маърифат маркази билан 
ҳамкорликда “Меҳрнома” китобини нашр этдик. 
Унда Жиззах ва Самарқанд воҳаси тожик тилли 
ижодкорлари, шунингдек, Сўғд вилояти ўзбекза-
бон адибларининг шеър ва насрий намуналари 
тўпланган. Китоб тақдимоти Тошкент ва Хўжанд 
шаҳарларида кенг жамоатчилик иштирокида ўт-
казилди. 

Бундан кейин ҳам марказимиз фаоллари билан 
халқларимиз дўстлигини,  икки қардош давлат ўрта-
сидаги турли соҳалардаги алоқаларни янада мустаҳ-
камлашга ҳиссамизни қўшишда давом этамиз.

Ишончим комил, мазкур тарихий ташриф, имзо-
ланган муҳим ҳужжатлар нафақат икки давлат та-
раққиёти ёки халқларимиз манфаатига, балки бутун 
Марказий Осиё минтақаси аҳолисининг тинчлик-
осойишталиги ва фаровонлигига  хизмат қилади.

ЎЗБЕКИСТОН — ТОЖИКИСТОН РЕКТОРЛАР ФОРУМИ 
ДОИРАСИДА ИМЗОЛАНГАН ИККИ ТОМОНЛАМА 
ҲУЖЖАТЛАРДА ҚЎШНИ ДАВЛАТ ОЛИЙ ЎҚУВ ЮРТЛАРИ 
БИЛАН КИМЁ ТЕХНОЛОГИЯСИ, ЭНЕРГЕТИКА, 
МАШИНАСОЗЛИК, САНОАТ ТЕХНОЛОГИЯСИ, 
БИОТЕХНОЛОГИЯ, ИРРИГАЦИЯ ВА СУВ РЕСУРСЛАРИ, 
ҚИШЛОҚ ХЎЖАЛИГИ, ТИББИЁТ, ФАРМАКОЛОГИЯ, 
ФАРМАЦЕВТИКА КАБИ СОҲАЛАРДА ҲАМКОРЛИКНИ ЙЎЛГА 
ҚЎЙИШ ВА РИВОЖЛАНТИРИШ АКС ЭТГАН.

БУГУН ЎЗБЕКИСТОН УЧУН СУВДАН ФОЙДАЛАНИШ ВА СУВ 
МАНБАЛАРИНИ КЎПАЙТИРИШ, САМАРАЛИ БОШҚАРИШ 
СТРАТЕГИК МАСАЛАДИР. ШУ НУҚТАИ НАЗАРДАН, СУВ-
ЭНЕРГЕТИКА СОҲАСИДАГИ ҲАМКОРЛИККА АЛОҲИДА 
ЭЪТИБОР ҚАРАТИЛДИ. ТРАНСЧЕГАРАВИЙ СУВ РЕСУРСЛАРИДАН 
БИРГАЛИКДА ФОЙДАЛАНИШ СОҲАСИДА КОНСТРУКТИВ 
ҲАМКОРЛИКНИ ДАВОМ ЭТТИРИШ БЎЙИЧА МАҚСАДЛИ ИЛМИЙ 
АСОСГА ЭГА ДАСТУРЛАР ИШЛАБ ЧИҚИЛДИ.

Жорий йил 14 март куни Президентимиз Сирдарё вилоятига ташрифи доирасида “Сайхунобод 
тажрибаси”ни илгари суриб, томорқадан самарали фойдаланишни йўлга қўйиш орқали аҳоли 

даромадини ошириш бўйича аниқ вазифаларни белгилаб берганди. 

Қашқадарё вилояти ҳокими лавозимида 
ишлаб юрган кезларимда электрон имзо ор-
қали ҳужжатларни кўриб чиқиш тартибини 
юртимизда биринчилардан бўлиб жорий қил-
ган эдик. Бу жуда тез ижобий самара берди: 
энг аввало, вақтимиз тежалди, қоғозбоз-
лик кескин камайди.

Энди бир кунда бир маротаба “почта” деб 
номланган тартиб орқали кирадиган ҳужжат-
лар оқими электрон ва тезкор тартибга ал-
машди. Макон ва замон аҳамиятини йўқотди: 
йўлда, иш оралиғида, ҳудудлар бўйлаб юрил-
ганда, имкон бўлди дегунча планшетни очиб, 
янги хат-ҳужжатлар билан танишиб, элект-
рон имзолаш мумкин бўлди.

Бир сўз билан айтганда, давлат аппарати-
нинг горизонтал ва вертикал ҳужжат айла-
ниш тизими яхлит, кенг қамровли, марказ-
лашган тузилмага айланди. Бунда раҳбарлар 
фаолиятининг самарадорлик кўрсаткичлари 
(KPI)га рейтинг ўрнатилгани ва ижро инти-
зомига алоҳида урғу берилгани ҳам муҳим 
аҳамият касб этмоқда.

Электрон ҳужжат 
айланиш тартиби ишни 
енгиллаштириш учун 
хизмат қилиши шарт

Давлатимиз раҳбарининг юқорида қайд 
этилган фармон ва қарори ижро тизимини 
ташкил этиш жараёнидаги турли “қўлбола” 
стандарт ва талабларга батамом барҳам 
бергани билан алоҳида қийматга эга эканини 
таъкидлашни истардим.

Масалан, Тошкент вилояти ҳокимли-
гида электрон ҳужжат айланиш тизими — 
Collektiv.uz ишлатиб келинган. Параллел 
равишда Kbat, Bimoid сингари иловалардан 
фойдаланилган. Функциялари ўхшаш ва тур-
лича меъёрлар асосида ишловчи бу дастурлар 
ҳам ўз вақтида электрон ҳужжат айланишини 
йўлга қўйишда муайян роль ўйнаган бўлиши 
мумкин. Бироқ юқори турувчи ташкилотлар, 
вазирлик ва идоралар билан ҳужжат алма-
шишда муаммолар юзага келар эди. 

Яна бир жиҳати шунда эдики, бу дастур-
лар тадбиркорлар томонидан ишлаб чиқил-
ган, очиқроқ айтганда, ҳар бир раҳбарнинг 
кўнглига қараб, унинг иш тартибига мос 
электрон назорат усули, яъни “қўлбола”, ло-
кал стандартлар жорий қилинган. Бу эса од-
дий ижрочиларга қўшимча қийинчиликлар 
туғдирган, бевосита хат-ҳужжатлар билан 
ишлайдиган бўлинма маҳаллий ва респуб-
лика миқёсидаги турли-туман электрон 
тизимлараро номувофиқликдан азият чек-
кан. Битта ҳужжатнинг бажарилгани ҳақида-
ги ҳисоботни иккита дастурга юклаш учун 
ходим ўртача 5-7 дақиқа вақт сарфлаган. 
Ҳокимият бўлинмаларида катта ҳажмдаги 
ҳужжат айланишини назарда тутсак, аслида 
ишни енгиллаштириши лозим бўлган элект-
рон тизим ортиқча вақт ва куч сарфига сабаб 
бўлганини англаш қийин эмас.

Пировардида барча бўғинлардаги ижро ор-
ганларида ягона стандарт йўқлиги топшириқ 
ва ҳисоботларнинг юқори савияда ва ўз 
вақтида бажарилишига имкон бермас эди. 
Шу маънода ягона электрон ҳужжат айланиш 
тизимига ниҳоятда катта эҳтиёж зарур эди. 

Ўша пайтда “Давлат хизматчиси иш-
лашдан кўра ишлаганини исботлашга 
кўпроқ вақт сарфламоқда” деган ҳази-
ломуз ибора ҳам пайдо бўлган эди. Шуб-
ҳасиз, “Ijro.gov.uz” дастури давлат хизмат-
чисининг фойдали иш коэффициентини 
оширди, ишимизга умумийлик бағишлади. 
Образли айтганда, барча давлат ташкилот-
лари ўзаро “соатларини тўғрилаб” олди.

Тошкент вилоятида ҳафтанинг душанба 
ва жума кунлари топшириқлар ижро ҳола-
ти таркибий бўлинма раҳбарлари ва масъул 
ходимлар иштирокида танқидий муҳокама 

САМАРАЛИ ИЖРО ТИЗИМИ 
ҲАЁТБАХШ ҚОНУН ҲУЖЖАТЛАРИНИНГ 

ХАЛҚЧИЛ КУЧИНИ ОШИРМОҚДА

Зойир МИРЗАЕВ,
Тошкент вилояти ҳокими

қилиб борилади. Ўтган йил вилоят миқёси-
да ўтказилган 80 дан ортиқ муҳокамада ти-
зимнинг афзаллиги яққол сезилди, меҳнат 
унумдорлиги салмоқли даражада ошди. Йил 
давомида ижро жараёнида сусткашликка 
йўл қўйган 43 мутасаддига интизомий жазо 
қўлланилди.

Ҳужжатларнинг 
ҳаётбахш куни

Давлатимиз раҳбарининг 2022 йил  
10 сентябрдаги “Деҳқон хўжаликлари таш-
кил этишни қўллаб-қувватлаш орқали аҳо-
ли даромадларини ошириш бўйича қўшим-
ча чора-тадбирлар тўғрисида”ги қарори 
ижроси доирасида вилоятда қатор ишлар 
қилинмоқда. Аввало, вилоятдаги барча 
маҳаллаларнинг ихтисослашуви, иқлим 
шароити ва аҳоли кўникмаларидан келиб 
чиқиб, асосий йўналишлар бўйича ўсиш 
нуқталари белгилаб олинган. 

Хусусан, 1025 та маҳалланинг 274 таси 
чорвачилик, 187 таси деҳқончилик, 171 таси 
хизмат кўрсатиш, 83 таси иссиқхоначилик,  
80 таси озиқ-овқат ва ноозиқ-овқат савдо-
си, 35 таси тикувчилик, 35 таси узумчилик,  
29 таси боғдорчилик, 27 таси паррандачилик, 
13 таси кўкатчилик, 9 таси новвойлик, 9 таси 
кичик ишлаб чиқариш, 8 таси ҳунармандлик, 
6 таси асаларичилик, 6 таси балиқчилик,  
5 таси қандолатчилик, 3 таси қуёнчилик ва 
45 таси бошқа йўналишларга ихтисослашган.

Юқоридаги қарорга асосан, вилоятда 
2022-2023 йилларда 16 минг 546 гектар ер 
деҳқон хўжаликлари учун ажратилди. 

Шу пайтгача пахта, ғалла, сабзавот экиб 
келинган унумдор ерларнинг аҳолига берили-
шини тарихий воқеа дейиш мумкин. Сабаби, 
биз пахта учун қўшимча ер топсак, катта 
иш қилингандек мақтанганмиз. Айнан шу 
тадбир орқали 47 минг аҳоли расман банд 
бўлди, ўтган йилнинг ўзида қўшимча 570 
минг тонна мева-сабзавот етиштирилди. Бу 
бошланиши, албатта.

Жорий йилда эса 6 минг гектар ерни  иш-
сиз ёшларга ажратиш ҳамда уларни тажри-
бали фермерлар, экспортёрларга коопера-
ция асосида бириктиришни бошлаганмиз. 
Талабгор ёшлар рўйхати “маҳалла еттили-
ги” кўмагида шакллантирилди. Айни кунда 
18 минг ёш ер олишга тайёр.

Президентимизнинг 2023 йил 14 
 сентябрдаги “Кичик бизнесни ривожланти-
ришни молиявий ва институционал қўллаб-
қувватлаш чора-тадбирлари тўғрисида”ги 
қарорига асосан, тадбиркорлик кўникма-
ларига эга ва фаолиятини кенгайтиришга 
имконияти бор ташаббускорларга қўшимча 
имтиёзлар яратилди. Улардан фойдаланиш 
учун бугунги кунда вилоятда 6278 ташаб-
бускор платформа орқали ариза берган, 
шундан, 1775 нафари ижобий хулоса олди, 
яна 58 ташаббускорга 5,3 миллиард сўм 
кредит ажратилди.

Жорий йилда “Оилавий тадбиркор-
ликни ривожлантириш” дастури дои-
расида вилоятда тадбиркорлик фао-
лиятини бошламоқчи бўлган 33 минг 
ташаббускорга 900 миллиард сўм имтиёз-
ли кредит берилиши кутилмоқда. Нати-
жада биргина хизмат кўрсатиш соҳасида 
қарийб 23 мингта иш ўрни пайдо бўлади.  
“20 минг тадбиркор — 500 минг малакали 
мутахассис” дастури доирасида шу кунга 
қадар 836 та тадбиркорлик субъекти жалб 
этилиб, дастлабки ҳисоб-китобларга қара-
ганда, 50 минг 372 та янги иш ўрни ярати-
лишига зарур шарт-шароит пайдо бўлди.

Умуман, бу йил вилоятда ишсизлик да-
ражасини 5,5 фоизга, камбағаллик даража-
сини эса 8,5 фоизга тушириш режалашти-
рилган.

Иш ўринлари кафолатли бўлиши ва иш 
ҳақи тўланиши ҳолати солиқ базасида кў-
ринишини белгилаган ҳолда ҳар бир ҳоким 
ўринбосари — комплекс раҳбари чорак ва 
ойларга бўлинган аниқ режа асосида иш-
лайди. 

“Яшил макон”дан 
“Сайхунобод 

тажрибаси”гача
Минг афсуски, бугун сувдан, тупроқдан 

нотўғри фойдаланиш, экологик жиҳатдан 
зарарли технологияларни қўллаш оқибатида 
сайёрамизда иқлим ўзгариб, биохилма-хил-
лик йўқолиб бораётир. 

Президентимиз БМТ минбаридан инсо-
ният ҳаётига таҳдид солаётган учта инқи-
роз — иқлим ўзгариши, биохилма-хиллик 
йўқолиши ва атроф-муҳит ифлосланишини 
бартараф этишга доир муҳим ташаббуслар-
ни илгари сурганди. 2023 йил 11 октябрда 
ва жорий йил 29 март куни ўтказилган ви-
деоселектор йиғилишида ҳам мазкур масала 
бўйича қатор муҳим таклифлар билдириб, 
устувор вазифалар белгилаб берилганди. 

Тошкент вилояти ноёб биохилма-хиллик, 
флора ва фаунага эга, тупроғи унумдор ҳу-
дуд. Шунингдек, Ўзбекистоннинг энг серсув, 
унумдор ерлари ҳам шу ерда жойлашган. 

Бўстонлиқ, Ангрен, Оҳангарон тоғлари-
нинг оқ қорли чўққиларидан бошланадиган 
серсув сой ва дарёлар, турнакўз булоқлар, 
Чорбоғ, Оҳангарон, Туябўғиздек йирик сув 
омборлари вилоятимизни йил бўйи яшил-
ликка буркаб, барчамизга мусаффо обиҳаёт 
ва бетакрор табиат неъматларини инъом этиб 
келади.

Бугун Паркент, Бўстонлиқ, Қибрай, Ян-
гийўл, Зангиота, Пискент каби ҳудудлари-
мизнинг жаннатмонанд боғу токзорларида 
етиштирилган узуму гилослар, ноку олмалар, 
анжиру шафтолилар ўзига хос брендга айла-
ниб, нафақат юртимиз, балки хориж бозорла-
рини ҳам тўлдираётир. 

Доно халқимизда “Яхшидан боғ қола-
ди” деган гап бор. “Яшил макон”  доирасида 

 дарахт экиш режамиз — 16,2 миллион туп, 
шундан баҳор мавсумида 10,1 миллион, куз 
мавсумида эса 6,1 миллион туп кўчат экиши-
миз лозим. Бунда биз барча корхона, ташки-
лот ва муассаса вакилларига мурожаат қилиб, 
эколог олимлар ва мутахассислар тавсияла-
рига амал қилган ҳолда иш бошлаганмиз.

Жорий йил 14 март куни Президенти-
миз Сирдарё вилоятига ташрифи доирасида 
“Сайхунобод тажрибаси”ни илгари суриб, 
томорқадан самарали фойдаланишни йўлга 
қўйиш орқали аҳоли даромадини ошириш 

бўйича аниқ вазифаларни белгилаб берганди. 
Мазкур топшириқ ижросини тўғри ва сама-
рали ташкил этиб, ишлашга иштиёқи бор, 
даромади кам, бир оз қўллаб-қувватланса, эп-
лаб кета оладиган эҳтиёжманд хонадонларни 
танлаб, уларни ердан фойдаланишга ўргатиш 
йўлга қўйилди.

Ҳозирда вилоятимиздаги 680 минг 146 та 
хонадонга тегишли 29 минг 976 гектар то-
морқа ер бор. Бугун томорқани сўрайдиган, 
унинг даромад манбаига айланишига хиз-
мат қиладиган тизим жорий этилди, бу банк 
тизими — иқтисодиёт комплекси. Тан олиш 
керак, бу соҳани “уйғотиш”нинг ўзи бўл-
маяпти. Лекин топшириқ аниқ, кутиладиган 
натижа аниқ, фақат “темир интизом” билан 
мақсад сари қатъий интилишимиз шарт.

Асрлар давомида шаклланган қадриятла-
римиз боис, томорқадан “дур” ундираётган 
аҳолимиз кўп, лекин ишга солинмаган им-
кониятларимиз ундан-да кўпроқ, десак ҳақи-
қатни айтган бўламиз.

Масалан, Бўка туманининг Чўлобод ма-
ҳалласидаги 623 та хонадондан 176 тасида 
иссиқхона қурилган. Уларда 450 фуқаро 
ўзини ўзи банд қилиб, йилига 3 маротаба 
ҳосил олмоқда. Мазкур маҳалладан ички 
бозорга йилига 350 тонна ҳар хил қишлоқ 
хўжалиги маҳсулотлари етказиб берилмоқ-
да. Мана шундай саъй-ҳаракатлари билан 
бу ҳудуд ишсизликдан холи маҳаллага ай-
ланмоқда.

Ватан маҳалладан 
бошланади

Бугун маҳаллаларда меҳнат қилаётган ҳо-
ким ёрдамчилари, ёшлар етакчилари, хотин-
қизлар фаоллари туман, вилоят миқёсидаги 
раҳбарлик лавозимларига етилиб келаётган 
янги авлод кадрлар захирасидир, дейиш 
мумкин. Ёш, серғайрат йигит-қизларнинг 
меҳнат фаолиятини кузатиб, ютуқлари нати-
жасини халқимиз ҳис қилаётганини кўриш 
завқли. 

“Маҳалла еттилиги”га малакали, тажриба-
ли йигит-қизлар саралаб олингани уларнинг 
келажагига катта умид боғлашимизга асос 
бўлади. Бу тизим орқали пастки бўғиндаги 

аҳолининг барча қатлами қамраб олин-
ди, уларга ўз салоҳиятини кўрсатиши 

учун етарли ваколатлар берилди.
Шу ўринда айрим мисолларга 

тўхталиш мақсадга мувофиқ. 
Бекобод шаҳридаги “Фар-

ҳод” маҳалла фуқаролар йиғи-
нида ҳоким ёрдамчиси бўлиб 
ишлаётган Одилжон Ҳота-
мов маҳаллада тадбиркорлик 
учун 7 та имтиёзли кредит 
ажратилиши, 9 та янги иш 
ўрни очилиши, 21 киши дои-
мий ишга жойлашиши, 76 фу-
қаро ўзини ўзи банд қилишига 

кўмаклашди.

У “Яшил макон” дастури доирасида 
маҳаллага 320 туп мевали, 410 туп манза-
рали ва 225 туп гул кўчати эктирди. Рама-
зон ойида кам таъминланган 24 хонадонга 
эҳсон тарқатилиб, 7 та оилада ифторлик 
ўтказилишига бош-қош бўлди.

Шу ўринда Чиноз туманидаги “Бирлик” 
маҳалла фуқаролар йиғини ёшлар етакчиси, 
яқинда “Келажак бунёдкори” медали билан 
тақдирланган Сарварбек Мирзаевни ҳам 
алоҳида эсга олишни истардим. У аҳоли 
томорқасида барпо этилган ихчам иссиқхо-
налар ва плёнка остида маҳсулотлар етиш-
тириш орқали маҳаллада ишсизликни камай-

тириш борасида катта натижаларга эришган. 
Масалан, атиги 35 сотих томорқасидан йи-
лига қарийб 100 минг АҚШ доллар даромад 
топаётган Нуриддин Холиқулов оиласи кўп-
чиликка ўрнак бўлмоқда. 

Худди шунингдек, Бекобод туманининг 
“Маллабой” маҳалла фуқаролар йиғинидаги 
иссиқхоналар булғор қалампири ва бақлажон, 
Янгийўл тумани Ниёзбоши ҳудудидаги 9 та 
маҳалланинг 4183 та хонадони кўкат етиш-
тиришга, Чиноз туманидаги маҳаллалар кў-
чатчилик йўналишига ихтисослаштирилиб, 
уларга 26 та экспортёр ва 4 та сабзавотчилик 
кластери бириктирилди.

Эзгу ва холис ниятлар билан 
бошланган ҳар қандай иш, 

албатта, хайрли бўлади
Халқимизга муносиб турмуш шароитини 

яратиш, юртдошларимизнинг оғирини енгил 
қилиш, энг чекка ҳудудлардаги хонадонлар-
га ҳам муносиб яшаш шароитларини олиб 
кириш бугуннинг энг асосий вазифаларидан. 
Буни чуқур маънавий илдиз, бой тарих ва ма-
даниятга эга кўпмиллатли вилоятимиз аҳли 
теран тушуниб, қўллаб-қувватлаётгани бизга 
катта далда беради ва куч-қувват бағишлайди. 

Барча ютуқ ва натижаларимизни умум-
лаштириб, вилоятимиз аҳли билан елкама-
елка меҳнат қилиб, ўтган 2023 йилни му-
носиб ютуқлар, залворли марралар билан 
якунладик, дейишга етарли асосларимиз 
бўлса-да, ҳали ишга солинмаган захиралар 
кўлами нақадар катталиги барчамизни ўта 
масъулиятли бўлишга ва замонавий ён-
дашувлар билан янада кўпроқ ишлашга 
ундайди.

Йиллар давомида йиғилиб қолган турли 
ижтимоий-иқтисодий муаммолар барҳам то-
пиб, аҳоли фаровонлигини таъминлайдиган 
кўплаб лойиҳалар рўёби сари дастлабки қа-
дамлар ташланди. 

Вилоятимизнинг барча тармоқлари, хусу-
сан, саноат, қишлоқ хўжалиги, савдо, хизмат 
кўрсатиш каби йўналишларнинг танқидий 
таҳлили фойдаланилмаган имкониятла-
римиз кўплигини ва барча тоифадаги раҳ-
барлар фидойилик билан туну кун ишла-
ши лозимлигини кўрсатади. 

Шу ўринда 6-7 йил олдинги ҳолатимизни 
эслаб ўтишни жоиз топдим.

Вилоят, шаҳар, туман ҳокимларида 3 на-
фар ўринбосар бўлиб, бутун ҳокимликда 2 та 
хизмат машинаси бор эди, ҳокимнинг маши-
насига кунига 8-12 литр бензин берилар эди, 
холос, иш ҳақини эса гапириб ҳам ўтирмай-
ман.

Бугун 7 тагача ўринбосар бор, барчасига 
хизмат машиналари ажратилган, энг асосий-
си, хизмат уйлари қурилди, иш ҳақи масала-
си ечим топди. Бир сўз билан айтганда, барча 
бўғиндаги раҳбарларнинг орқага қарамасдан 
ишлайдиган вақти келди.

“Оққан дарё оқаверади” дейди доно 
халқимиз. Бугун буюк аждодларимизнинг 
бебаҳо меросига таяниб, янги Ренессанс 

пойдеворини яратиш учун бизда барча им-
кониятлар мавжуд, дейишга асосларимиз 
бор. Ҳамма гап ана шу имкониятлардан қай 
даражада оқилона фойдалана олишимизга 
боғлиқ. 

Эзгу ва холис ниятлар билан бошланган 
ҳар қандай иш, албатта, хайрли бўлади, дей-
дилар. Олдимизга қандай марра ва вазифалар 
қўйган бўлсак, қандай ўзгаришлар, қандай 
янги лойиҳаларни режалаштираётган бўлсак, 
уларнинг барча-барчаси ягона ва улуғ бир 
мақсадга қаратилган. У ҳам бўлса, халқимиз-
ни рози, ҳамюртларимизнинг оғирини енгил 
қилишдир.

“

“

Бўка туманининг Чўлобод 
маҳалласидаги 623 та 

хонадондан 176 тасида иссиқхона 
қурилган. Уларда 450 фуқаро ўзини ўзи 

банд қилиб, йилига 3 маротаба ҳосил 
олмоқда. Мазкур маҳалладан ички 

бозорга йилига 350 тонна ҳар хил қишлоқ 
хўжалиги маҳсулотлари 

етказиб берилмоқда. Мана 
шундай саъй-ҳаракатлари билан бу ҳудуд 

ишсизликдан холи 
маҳаллага айланмоқда.

Бошланиши 1-бетда

Илгари сурилаётган 
лойиҳалар ва ҳал бўлаётган 

муаммолар
— 2022 йилда бўлиб ўтган “Ташаббусли 

бюджет” жараёнида фуқаролар томонидан  
41 мингдан ортиқ таклиф билдирилди, — 
дейди Иқтисодиёт ва молия вазирлиги бўли-
ми бошлиғи Азим Ҳасанов. — Улар таҳлил 
қилинганда, энг қийнаб келаётган муаммо 
сифатида 13 минг 853 таси, яъни жами так-
лифларнинг 34 фоизи ички йўлларни таъмир-
лаш ва тартибга келтиришга қаратилгани, 
ғолиб топилган қарийб 1600 ташаббуснинг  
400 га яқини  айнан ана шу масалани ўзида 
мужассам этгани аён бўлди. 

Барча ғолиб ташаббусларни молиялашти-
риш учун Фуқаролар ташаббуси жамғармаси 
маблағлари ҳисобидан жами 407,1 миллиард 
сўм йўналтирилди, ана шу маблағ доирасида 
ҳудудларда қарийб 300 километрга яқин ички 
йўллар ва пиёдалар йўлаклари таъмирланди.

Вазирлар Маҳкамасининг 2022 йил  
2 февралдаги “Автомобиль йўллари соҳасида 
очиқлик стандартларини жорий этиш ва со-
ҳада жамоатчилик назоратини кучайтириш 
чора-тадбирлари тўғрисида”ги қарори билан 
“Менинг йўлим“ лойиҳасини молиялашти-
ришнинг аниқ тизими жорий этилди. Унга 
асосан, 2022 йилдан бошлаб туман ва ша-
ҳарлар бюджетлари параметрларида ҳудудий 
ички йўлларни таъмирлаш учун ажратилади-
ган маблағларнинг 50 фоизи “Очиқ бюджет” 
ахборот портали орқали жамоатчилик фикри 
асосида аниқланган лойиҳаларни таъмир-
лашга йўналтирилиши қатъий белгилаб қў-
йилди.

Мазкур қарор асосида 2022-2023 йиллар-
да бўлиб ўтган “Менинг йўлим” лойиҳаси 
жараёнида 19 минг 527 та лойиҳа илгари 
сурилиб, уларни молиялаштиришга 683 
миллиард сўмдан ортиқ маблағ йўналтирил-
ди. Аввалги йилда лойиҳалардан жой олган 
ҳудудий ички йўлларнинг умумий узунлиги 
26,7 минг километрни ташкил этган бўлса, 
ўтган йили 3 миллион 600 минг аҳолининг 
узоғи яқин, мушкули осон бўлди.

Президентимиз ўтган йил 12 сентябрь 
куни йўл хўжалиги тизимини ислоҳ қилиш 
масалалари бўйича ўтказган йиғилишда ички 

Кеча бахмаллик Хонсулув каби 75 хотин-
қизга бепул замонавий тикув машиналари 
топширилди. Маросимда Президент масла-
ҳатчиси ўринбосари — Халқ қабулхонаси 
раҳбари Улуғбек Муҳаммадиев иштирок 
этди.

— Хотин-қизларимизнинг ҳаммаси 
меҳнаткаш, қўлигул ҳунарманд, агар улар-
га шароит қилиб берсак, ташаббусларини 
қўллаб-қувватласак, улар бола тарбиясию 
оила юмушларидан ортиб, фойдали меҳ-
нат билан шуғулланиб, оилаларига қўшим-
ча даромад олиб киради, — деди Улуғбек 
Муҳаммадиев. — Бугун 75 хотин-қизнинг 
оилавий шароити, тикувчилик бўйича қо-
билият, маҳоратини инобатга олиб, замо-

Таҳлил ва таққос

Ижтимоий кўмак

Абдурауф ҚОРЖОВОВ, 
шарҳловчи

йўлларни қуриш ва таъмирлаш учун бюджет 
маблағлари фақат “Менинг йўлим” дастури 
орқали ажратилиши белгиланди.

— Энди қаерда ички йўл қуриш, қайси-
ни таъмирлашни одамларимизнинг ўзи ҳал 
қилади. Шундай қилсак, лойиҳани танлаб 
олишда ва сифатни таъминлашда очиқлик 
бўлади, тўлиқ жамоатчилик назорати ўрнати-
лади, — деди давлатимиз раҳбари.

Жорий йилда мазкур дастур учун камида 
800 миллиард сўм ажратилиши белгиланди. 
Шу тариқа ажратилаётган маблағ ўтган йил-
дагидан қарийб икки баробар ошди. Янгича 
ёндашувга кўра, яқинда ғолиблари аниқлан-
ган “Ташаббусли бюджет” лойиҳасининг 
биринчи мавсуми “Менинг йўлим” дастури 
билан биргаликда ўтказилиб, унда ички йўл-
ларни (пиёдалар йўлакчаси, йўл ўтказгич-
лар) таъмирлаш билан боғлиқ тадбирларга 
доир 12 минг 144  та таклиф илгари сурилди 
ва уларнинг 897 таси ғолиб деб топилди. Бу 
ўн минглаб километр янги ва таъмирланган 
йўл, обод ва кўркам манзиллар, дегани. Би-
нобарин, жорий йилда ўтказиладиган “Та-
шаббусли бюджет”нинг иккинчи мавсумида 
ҳам ички йўлларга доир лойиҳалар кенг ўрин 
тутиши турган гап.  

Йўл қуриш ва унинг созлигини таъмин-
лаш азал-азалдан савобли иш бўлиб келган, 
миллий қадриятимизнинг узвий қисмига ай-
ланган. Чунки йўллар созлиги инсон қадри, 
эл розилиги билан чамбарчас боғлиқ. Шу 
боис, бугунги кунда жойлардаги ички йўл-
ларни таъмирлаш, янгиларини қуриш бўйи-
ча мавжуд муаммоларнинг айнан фуқаролар 
таклифлари асосида ҳал этилиши уларнинг 
сифатли ва равон бўлишига имконият яра-
тяпти.

841 километр йўл қандай 
йўсинда қурилади?

Мамлакатимизда халқаро ва маҳаллий 
йўллар тармоғини ривожлантириш, транс-
порт ҳаракатига қулайлик яратиш мақсадида 
кўплаб лойиҳалар ишлаб чиқилган. Жум-
ладан, Осиё тараққиёт банки иштирокида 
“Цемент-бетон қопламали ички йўлларни қу-
риш” лойиҳаси кўзда тутилган. Лойиҳа дои-
расида Қорақалпоғистон Республикаси ва ви-
лоятлардаги 86 та туманда, 770 мингдан зиёд 
аҳоли истиқомат қиладиган 272 маҳалладаги 
841 километр йўл цемент-бетон қоплама би-
лан янгидан қурилади. Бунга Осиё тараққиёт 
банкининг 240 миллион долларлик қарз маб-
лағи йўналтирилади.

Қурилиш ҳамда техник назорат ишлари 
тўлиқ маҳаллий пудратчилар — хусусий 
тадбиркорлар ва муҳандислар томонидан 
амалга оширилади. Йўллар фойдаланишга 
қабул қилинганидан сўнг бош пудратчи то-
монидан 5 йил давомида кафолатли соз ҳо-
латда сақланади ва эксплуатация қилинади.

Президентимиз жорий йил 2 апрель куни 
автомобиль йўллари қурилишига оид ре-
жалар тақдимоти билан танишиши чоғида 
ана шундай рақам ва мисоллар келтирилди. 

 Автомобиль йўллари қўмитаси раиси Жам-
шид Турсуновнинг қайд этишича, давлатимиз 
раҳбари йўлларни сифатли қуриш, таъмир-
ланадиган кўчалар бўйида дарахт ўстириш 
орқали ҳудуд экологиясини яхшилаш, қиш-
лоқларда қулай йўл-транспорт инфратузил-
масини яратиш бўйича кўрсатмалар берган.

Аслида, мазкур лойиҳа Ўзбекистоннинг 
узоқ муддатли мақсадларига, жумладан, 2030 
йилгача қишлоқ йўлларини ривожлантириш 
миллий стратегияси ва 2035 йилгача қишлоқ 
йўлларини ривожлантириш устувор йўна-

лишларига ҳамоҳанг. Унинг асосий мақсади 
қишлоқ транспорти йўналишларини ривож-
лантириш давлат дастурини илгари суриш ва 
амалга оширишга қаратилган бўлиб, бу, би-
ринчи навбатда, йўлларни яхшилаш, ўтказиш 
қобилияти, хавфсизлиги ва иқлим ўзгариши-
га чидамлилигини оширишни ўз ичига олади. 
Бунга қирғоқлар, кўприклар, сув ўтказгичлар 
ва дренаж тизимларини мустаҳкамлаш орқа-
ли эришиш мумкин. 

— Ўзбекистон аҳолисининг қарийб ярми 
қишлоқ жойларда истиқомат қилаётгани 
учун алоқа жуда муҳим аҳамият касб этади, 
— дейди Осиё тараққиёт банкининг Марка-
зий ва Ғарбий Осиё бўйича бош директори 
Евгений Жуков. — Хавфсиз, ишончли ва 
иқлимга чидамли қишлоқ йўллари орқали 
жамоалар, бозорлар ва хизматлар ўртасидаги 
алоқани сақлаб қолиш инклюзив ҳамда бар-
қарор иқтисодий ривожланишга эришишда 
муҳим восита ҳисобланади. Лойиҳа амалга 
оширилгач, қишлоқ аҳолиси ва фермерларга 

об-ҳаво шароитидан қатъи назар, бозорлар, 
мактаблар, тиббиёт муассасалари ва вилоят 
марказларига бориш имкони пайдо бўлади.

Автомобиль йўллари қўмитаси маълумот-
ларига қараганда, лойиҳанинг умумий қий-
мати 304,9 миллион долларга тенг. Шундан 
Осиё тараққиёт банки қарз маблағлари 240 
миллион доллар, мамлакатимиз ҳукумати-
нинг улуши  64,86 миллион долларни ташкил 
қилади.

“Цемент-бетон қопламали ички йўлларни 
қуриш” лойиҳасининг иккинчи босқичи дои-
расида Халқ депутатлари Жиззах ва Сирдарё 
вилоятлари кенгашлари қарорига мувофиқ, 
дастлабки манзилли рўйхатлар шаклланти-
рилган. Унга кўра, Жиззах вилоятида 83 ки-
лометр, Сирдарё вилоятида 67 километр узун-
ликдаги йўлларни қуриш белгилаб олинган. 

Лойиҳа 2023-2032 йиллар давомида амал-
га оширилади. Ҳар бир қурилган бир кило-
метр йўлда камида 2−10 қаторгача 2 кило-
метр дарахт экилиши ҳам режалаштирилган. 

Жорий йил 12 январда Вазирлар Маҳкама-
си томонидан лойиҳани амалга ошириш бў-
йича “йўл харитаси” тасдиқланди ва кейин-
ги босқичда қуриладиган ички йўлларнинг 
дастлабки рўйхати ва қиймати шаклланти-
рилди. Шу асосда Қорақалпоғистон Респуб-
ликаси ва вилоятларда цемент-бетон йўллар 
барпо этилиши кўзда тутилган.

Цемент-бетон йўлларнинг 
афзаллиги нимада?

Йўл қанча равон бўлса, манзил шун-
ча яқин бўлади. Иқтисодиёт ривожида ҳам 
унинг “қон томири” ҳисобланган, халқаро 
талабларга жавоб берадиган йўлларнинг аҳа-
мияти катта. Шу боис, Президентимизнинг 
2022 йил 18 майдаги “Цемент-бетон қоплама-
ли автомобиль йўллари тармоғини кенгайти-
риш чора-тадбирлари тўғрисида”ги қарорида 
ички йўлларни янгича ёндашув ва халқаро 
стандартлар асосида цемент-бетон қопламага 
ўтказишга алоҳида эътибор қаратилган.

Бу борада Андижон вилоятида қўл урил-
ган янги тажриба қўллаб-қувватланиб, ундан 
кенг фойдаланиш тавсия этилди. Чунки ҳу-
дудда цемент ишлаб чиқарувчи корхоналар 
кластери томонидан чекка маҳаллалардаги 23 
километр йўлга бетон ётқизилди. Ҳисоб-ки-
тобларга қараганда, асфальтдан воз кечилга-
ни эвазига 600 миллион сўм иқтисод қилинди 
ва 350 минг долларлик битум импорти учун 
маблағ тежаб қолинди. Яна бир жиҳати, ушбу 
кластер ўзи қурган янги цемент-бетон қопла-

мали йўлларни 10 йил давомида кафолатли 
сақлашни зиммасига олган.

Қарорда шу асосда республикамиз ҳудуд-
ларида жами 2606 километр ички йўл қуриш 
белгиланди. Юқорида қайд этилганидек, 
энди халқаро молия муассасасини жалб этган 
ҳолда 841 километр йўлда қурилиш ишлари 
мазкур тажрибага таяниб, амалга оширили-
ши кўзланяпти. 

Шу ўринда табиий савол келиб чиқади: 
аслида, асфальтдан цемент-бетон қоплама-
нинг қандай афзаллиги бор? 

Бу саволга Макроиқтисодий ва ҳудудий 
тадқиқотлар институти  мутахассислари жа-
воб излар экан, энг аввало, ривожланган мам-
лакатлар тажрибасига эътибор қаратди. Ма-
салан, АҚШда транспорт воситалари юқори 
тезликда ҳаракатланувчи йўлларнинг 60 фои-
зи цемент-бетон қопламали. Ушбу кўрсаткич 
Германияда 38 фоизни, Австрияда 46 фоизни 
ташкил этади. Хитойда ҳам кўпроқ цемент-
бетон йўллар қуриляпти. Японияда мустаҳ-
камлиги, оддийлиги ва фойдаланиш мудда-
тини ҳисобга олган ҳолда тезюрар йўллардан 
ташқари цемент-бетондан кўп қаватли йўл 
ўтказгичлар барпо этилган.

Ўзбекистонда йўл қурилишида ҳамон, 
асосан, асфальт-бетон қопламадан фойдала-
нилади. Барча юкларнинг 95 фоизи ва йўлов-
чиларнинг 88 фоизи автомобиль йўлларида 
ташилади.

Замонавий талабларни ҳисобга олган ҳол-
да йўлларни аста-секин автомобиль ўқларига 
13 тонна юкламали йўлларга ўтказиш чора-
лари кўрилмоқда. Бу эса мустаҳкамлик хусу-
сиятларини сезиларли даражада оширишни 
талаб қилади.

Цемент-бетон йўллар муҳим афзаллик-
ларга эга. Энг аввало, катта механик таъ-
сирларга ва катта ўлчамли транспорт во-
ситалари оғирлигига бардошли ва хизмат 
кўрсатиш муддати узоқроқ. Бу йўлларда юр-
ган транспорт 10-20 фоиз кам ёнилғи сарф-
лайди. Мустаҳкам цемент-бетон қопламадан 
30 ёки ундан ортиқ йил давомида таъмир-
лашга муҳтож бўлмасдан фойдаланиш мум-
кин. Асфальт қоплама эса 8-12 йил хизмат 
қилади ва вақти-вақти билан таъмирлашни 
талаб этади.

Цемент-бетон қоплама экстремал об-ҳаво 
шароитларига, юқори ва паст ҳаво ҳароратига 
ёки намлик ўзгаришига юқори чидамлилик-
ка эга бўлгани ҳолда, экологик оқибатларни 
минималлаштиради. Асфальт нефтни саноат 
усулида қайта ишлаш йўли билан олинади, 
бетоннинг асосий таркибий қисмлари эса за-
рарли кимёвий моддалар деярли йўқ бўлган 
оҳактошлардан иборат.

Цемент-бетон йўллар сирт ёпишқоқлиги-
нинг юқори коэффициентига эга. Уларнинг 
ёрқин юзаси қоронғида йўналиш олишни 
осонлаштиради ва ёзда қизиб кетишни камай-
тиради. Бундан ташқари, цемент-бетон акс эт-
тирувчи эффекти туфайли ёритиш учун электр 
энергияси сарфини 30 фоиз камайтиради.

Энг муҳим афзаллик умумий иқтисодий 
самарадорликдир — цемент-бетон йўллар-
нинг ҳаётий цикли асфальт-бетонга қараган-
да 2,5-3 баробар кўп.

Турли шароитларда цемент-бетон қопла-
ма қуришнинг бошланғич қиймати асфальт-
бетонга нисбатан 20-40 фоиз қимматроқ 
бўлса-да, таъмирлаш ва ишлатиш харажатла-
ри ҳисобга олинганда анча арзонга тушади. 
Транспорт воситаларининг юқори интенсив-
лиги ёки автомобиль транспорти оғир юки 
шароитида ўзини оқлайди. Битум импортини 
камайтириш орқали валютани сезиларли да-
ражада тежашга ҳам эришилади.

Цемент-бетон йўлларнинг асосий тарки-
бий қисмлари — цемент ва норуда қаттиқ 
қурилиш материаллари (шағал, майдалан-
ган тош, қум ва тошлар) деярли барча ҳу-
дудларда ишлаб чиқарилади. Шунингдек, 
кўчма ва ихчам тез ўрнатиладиган бетон за-
водларидан фойдаланиш, жойлашувининг 
қисқа вақт ичида ўзгартирилиши ва кейин-
ги жойда юқори сифатли бетон ишлаб чиқа-
риш имконияти бор. Бу жиҳатлар қурилиш 
майдонига материал ташишда юзага кела-
диган иссиқхона газларини камайтиришга 
ёрдам беради.

Шу боис, соҳани ривожлантиришнинг ус-
тувор йўналишлари қаторида янги қурилади-
ган ва реконструкция қилинадиган йўлларни 
босқичма-босқич цемент-бетон қопламага 
ўтказиш мақсадга мувофиқ ҳисобланмоқда. 

Бошланиши 1-бетда

САКСОН ОИЛАГА БАРАКА КИРДИ
Бахмал тумани Чойиш қишлоғида яшовчи Хонсулув 
Умарованинг бинойидек чеварлик ҳунари бор. Аммо 
тикув машинаси эскилиги сабабли аҳолидан унга кўп 
буюртма тушмасди. Янги тикув машинаси олишга 
имконияти йўқ эди. Кредитга олишга ҳам иккиланарди. 
Туман Халқ қабулхонасига ёрдам сўраб қилган мурожаати 
мутасаддилар томонидан ўрганилди. Унга янги тикув 
машинаси олиб беришга қарор қилинди.

навий тикув машиналари, шунингдек, беш 
аёлга пишириқ тайёрлашга мўлжалланган 
минипеч беришга қарор қилдик. Бу хотин-
қизларнинг ҳар бирини маҳаллаларидаги 
тикувчилик билан шуғулланувчи тадбир-
корларга бириктирдик. Улар тикув машина-
ларини уйига олиб бормай, тадбиркорнинг 
цехига  ўрнатади ва бугундан эътиборан 
расман иш жойи ва даромад эгасига айла-
нади. Мутасаддилар ушбу тикув цехларини 
доимий буюртмалар билан таъминлаш, та-
йёр маҳсулотларига харидор топиш чора-
ларини кўради. Бу ҳам тадбиркорларимиз-
га, ҳам хотин-қизларимизга маъқул бўлди. 
Тадбиркорларимиз ортиқча харажат қилиб, 
тикув машиналари олишига ҳожат қолма-

ган бўлса, хотин-қизларимиз уйида бугун 
буюртма келар эканми, деб кутиб ўтирмай-
ди. Ўрганишларимиз натижасида маҳал-
лалардаги тикувчилик цехлари Тошкент, 

Ургутдаги улгуржи бозорларга маҳсулот ет-
казиб бераётганини аниқладик. Агар уларга 
кўмаклашсак, келажакда экспорт қилиш да-
ражасига ҳам етишади.

— Коллежда тикувчиликни ўрганганман. 
Жиззах шаҳрида тикувчилик бўйича уч ойлик 
курсда ўқиганман. Бу ишда анча тажрибам 
бор, — дейди Бахмал туманидаги янгибоғлик 

уй бекаси Гулчеҳра Тошбоева. — Ҳозирга-
ча қариндошларимиз ва қўшниларимизнинг 
буюртмалари бўйича кўйлак тикардим. Ти-
кув машинам жуда эски эди. Замонавий ти-
кув машиналарида ишлашни орзу қилардим. 
Бугун мана шундай тикув машинаси эгаси 
бўлдим. Маҳалламиздаги Дилноза Эшмама-
това бошчилигидаги тикув цехига ишга жой-
лашдим. Бажарилган ишларимга қараб ойлик 
чиқаркан. Ҳисоб-китобим бўйича қарийб уч 
миллионгача ойлик олишим мумкин. Ишхо-
намиз — уйимизнинг олдида. Турмуш ўр-
тоғим мавсумий ишлар билан шуғулланади. 
Оиламизга қўшимча даромад келадиган бўл-
ди. Уч қизим бор. Фарзандларим тарбияси 
билан шуғулланишимга ҳам вақтим бўлади, 
улар ҳам тикувчиликка қизиқади. Насиб қил-
са, бу ерда кўпроқ тажриба орттириб, кела-
жакда ўзим тикув цехи очмоқчиман. Маҳал-
ламизда “Обод маҳалла — обод кўча — обод 
хонадон” дастури доирасида кенг қамровли 
ишлар бажарилди. Аҳолимиз тоза ичимлик 
сув билан таъминланди, йўлларимиз асфальт, 
кўчаларимиз чароғон бўлди. Мактабимиз ян-
гидан таъмирланди. 

Шу куннинг ўзида тикув машиналари тад-
биркорларнинг тикувчилик цехларига ўрна-
тилиб, 75 хотин-қиз расман иш бошлади. 

Улар ушбу имкониятдан унумли фойдала-
ниб, турмуши фаровонлигини ошириш баро-
барида келажакда ўзлари ҳам йирик тадбир-
кор бўлиб, юртимиз равнақи ва тараққиётига 
хизмат қилади.

Фарҳод НЕЪМАТОВ,
“Янги Ўзбекистон” мухбири

Нега асфальт эмас, 
ЦЕМЕНТ-БЕТОН ЙªЛЛАР ¯УРИЛАДИ?

ЖАМИЯТГА “БРИЛЛИАНТ” 
¯ИЗЛАР КЕРАК

Баъзи ота-оналар фарзандини мажбуран ҳали унга, ҳали бунга жалб қилаверади. Вақт, 
маблағ бесамар кетаётгани, натижа йўқлиги уларни қизиқтирмайди. Муҳими, боласи банд 

бўлса, уйда бекор ўтирмаса бўлди. Энг ачинарлиси шу, аслида. 

2024 йил 23 апрель, 77-сон

Маҳаллада дув-дув гап

Юксалиш палласи

Кутилмаган маънавий озуқадан сўнг ту-
мандан келган депутат аёл, мактаб дирек-
тори, маҳалла раисию туман хотин-қизлар 
фаолининг чиқишлари ҳам  ҳеч кимни зерик-
тирмади. 

Маҳалланинг ёшлар етакчиси сўз олгани-
да, энди мажлис якунланса керак, деб ўйла-
дик. Бироқ етакчи тасодифан бир ёш тадбир-
кор аёлни саҳнага таклиф этди. Ўзини Барно 
Узоқова деб таништирган, 30 дан эндигина 
ошган бу аёл туман бўйича биринчи бўлиб 
шу мактабда очилган ўқув полигонида ўқув-
чи қизларга тикувчилик ва заргарлик сирла-
рини ўргатаётган экан. Аввалига қуруқ гап-
дек туюлган бу янгиликнинг исботи ўлароқ 
ота-оналарга ўқувчилар тиккан кийимлар 
намойиш қилинди. Тайёр ишларни, айниқ-
са, эркаклар кўйлакларини кўриб, тўғриси, 
кўпчилик тайёр маҳсулот эмасмикан деган 
шубҳага ҳам борди. Чунки ғоят бежирим 
тикилган кўйлакларнинг катта-катта дў-
конларда сотилаётган таниқли брендлардан 
фарқи йўқ эди. Бу орада тадбиркор бўлажак 

тикувчиларни номма-ном саҳнага чақирди. 
Қизларга ва уларнинг оналарига миннатдор-
лик билдирди. 

— Ҳозир кўрган кийимларингизни 
7-8-синф қизлари тикканига ишонгингиз 
келмайди, — деди ёш тадбиркор кўзлари 
қувнаб. Яна гулдурос қарсаклар бўлди. — 
Сизлардан илтимос, қизларингиз айни илм-
ҳунар ўрганадиган ёшда, фақат бунга имкон 
берсангиз бўлди. Бошқа бировнинг оиласи-
га борганида қийналмайди. Келинглар, жа-
миятимиз учун мана шундай “бриллиант” 
қизларни тарбиялаб берайлик. Уларга на-
фақат тикишу заргарликни, балки шахсий 
бизнесини ривожлантириш сирларини ҳам 
ўргатамиз. Келажакда фарзандингиз катта 
корхоналар очиб, ўнлаб, юзлаб одамларни 
ишлатса, қувонасизми? Ана шунда сиз куёв-
нинг онасига эмас, куёвнинг онаси сизга 
қуллуқ қилади. Ахир қизларимизнинг қадри-
ни оширадиган пайт келди-ку! Улар бўлғуси 
оналар-ку! Қизларимизни оғир шароитга 
ҳам кўниб яшашга мажбурлашгача бормай-
лик. Бунинг учун уларнинг истаклари билан 
ҳам қизиқайлик, жамиятнинг фаол фуқароси 
бўлишини ўзимиз кўпроқ истайлик.

Айримларнинг кўзида ёш қалқди. Мен 
қўлимдаги кўйлакларни бошқаларга узатар-
канман, аслида, ўзимиз ҳам шу ерда кийим 
тиктирсак бўлар экан, деган фикр хаёлимга 
келди. Мажлис тугади. Кўплаб оналар қур-
шовида қолган тадбиркорни анча кутишга 
тўғри келди. Бўлажак тикувчиларнинг она-
лари билан ўқув полигонидаги тикув хона-
ларини кўрдик. Ҳақиқатан, замонавий тикув 
машиналари, ўлчов олишга мўлжалланган 
маникен, умуман, ҳамма-ҳаммаси рисолада-
гидек. 

— Ҳафтада уч кун мана шу қизлар билан 
ишлайман, — дейди Барно. 

Иккита цехи ва Республика ногиронлар 
ассоциацияси қошидаги унитар корхонаси 
ишларидан ортиб, оддий мактаб ўқувчиларига 
вақт ажратаётгани учун унга барча ота-оналар 
раҳмат айтди. Бунга қандай улгураётганини 

Айнан шу талаб натижасида кейинги етти 
йилда юртимиздаги олийгоҳлар сони 77 та-
дан 212 тага кўпайди. Уларнинг 70 дан орти-
ғи нодавлат олий таълим муассасаси бўлса, 
30 дан зиёди хорижий олийгоҳлар филиали-
дир. Шунингдек, ўқувчи ёшларни олий таъ-
лим билан қамраб олиш даражаси 2016 йилда 
9 фоиз бўлган бўлса, 2023 йилда 42 фоизга 
етди. Келгусида ушбу кўрсаткични 50-60 
фоизга ошириш мўлжалланмоқда.

Tashkent international university ҳам мана 

Ёхуд мактаб ўқув полигонида бир кун

сўраганларга эса вақтни тўғри тақсимлаш ҳа-
қида қисқагина дарс ҳам ўтиб берди. 

— Баъзиларнинг “вақт жуда тез ўтиб 
кетяпти, аввал бундай эмасди, ҳеч нарсага 
улгуриб бўлмаяпти” қабилидаги гаплари 

бекор. Аслида, ҳозир ҳам вақт ўша-ўша. 
Кун тартибини тўғри белгилай оладиган 
инсон барига улгуради. Соатлаб, керак бўл-
са, кун бўйи ижтимоий тармоққа  ўралашиб 
қолганлар учун, албатта, вақтнинг қадри 
йўқ. Юзлаб ахборот оқими таъсирида қўли-
даги телефонга қарам бўлиб, қанча-қанча 
юмушлари қолиб кетаётганини вақтнинг 
қадрсизлигига йўйишади, — деди жилма-
йибгина. 

Шогирд қизлардан бирининг онаси 
фарзанди анчадан буён уй юмушларини 
қилаётиб ҳам аудио китоблар тинглаёт-
ганидан хурсандлигини айтди. Уларнинг 
ёшига мос адабиётларни Барно Узоқова 
тавсия этаётганини, ўзи ҳам ҳафтада 12 та 
аудиокитоб тинглашини эшитиб янада хур-
санд бўлдик. 

Дунёнинг 24 давлатига борган ёшгина аёл, 
айниқса, японларнинг таълим олиши, муста-
қил ҳаётга тайёргарлиги, вақтдан ғоят унум-
ли фойдаланишини қадрлар экан. 

— Аввало, боланинг қизиқишини, қоби-
лиятини тўғри аниқлаб олиш зарур, — дей-
ди у. — Шундан сўнг асосий эътиборни ўша 
йўналишга қаратиш керак. Баъзи ота-оналар 
фарзандини мажбуран ҳали унга, ҳали бун-
га жалб қилаверади. Вақт, маблағ бесамар 
кетаётгани, натижа йўқлиги уларни қизиқ-
тирмайди. Муҳими, боласи банд бўлса, уйда 
бекор ўтирмаса бўлди. Энг ачинарлиси шу, 
аслида. 

Қаҳрамонимизнинг ўзи фарғоналик ҳу-
нармандлар сулоласининг 5-авлод вакиласи. 
Она томондан боболари машҳур Қўқон ара-
валар ясаган, ота томондан боболари ипак-
чилик билан шуғулланган, онасининг она 
авлоди эса чевар бўлган. Ҳар икки томон ҳам 
зиёли бўлиб, ота-онаси узоқ йиллар Фарғона-
да фабрикада ишлаган. 

Барно эса ўзининг иккита бренди остида 
импорт ўрнини босувчи 25 турдаги маҳсулот 
ишлаб чиқаряпти. Улар орасида, айниқса, 
классик услубдаги аёллар либослари, костюм 
ва юбкалари Марказий Осиё давлатларига 
экспорт қилиняпти. Хомашё, асосан, Туркия-
дан келтирилади. Маҳсулотларга керак бўла-
диган аксессуарларнинг 70 фоиздан ортиғи 
ички бозордан олинади. Жаҳон бозорига ра-
қобатбардош миллий брендлари билан кириб 
бориш унинг олий мақсади. 

— Бишкекда ё Туркия ва Америкада тикил-
ган кийимлар билан ўзимизнинг маҳсулотлар-
ни солиштириб, бемалол улар билан беллаша 
олишимизга кўзим етади, — дейди у. — Рост-
да, таниқли хориж брендларидан Ўзбекистон 
маҳсулотларининг қаери кам? Уларни ҳам 
бизга ўхшаган инсонлар тикади-ку  ахир. Шу 
чоққача етмишга яқин шогирд тайёрладим. 
Уларга энди рақобатчиларимиз ўзимизники-
лар эмас, хорижликлар эканини тушунтира-
ман. Аввало, ёшларда ўзига ишончни мустаҳ-
камлашимиз керак. Ўзига ишонган, ишининг 

сифатига жавоб берадиган тикувчи мижоз 
қидириб юрмайди. Унга бир марта буюртма 
берган одам яна қайтиб келаверади. 

— Устозимиз биринчи кунданоқ биз ўйла-
маган жиҳатларни ҳам ўргатдики, мижозлар 
билан ишлашда жуда қўл келар экан, — дей-
ди ўқувчи Сарвара. — Пул топсам бўлди, деб 
мижоз олиб келган матони, унга ярашса-яраш-
маса, тикиб беравериш тўғри бўлмаслигини 
тушуниб етдик. Ростдан ҳам баъзи мижозлар 
ўзига қандай рангдаги мато, қайси услубдаги 
кийим ярашишини яхши билмайди. Четдан 
қараган кишига бу яққол кўринади. Шунинг 
учун бундай мижозларга очиғини айтиб, тўғ-
ри тавсия беришни ҳам ўрганяпмиз. Ўлчамни 
аниқ олиш ҳам мижозлар билан ишлашда кат-

та аҳамиятга эга экан. Матони ўзимиз бичиб, 
ўзимиз тика олаётганимиз учун эса Барно опа-
дан чексиз миннатдормиз. Ота-оналаримиз 
ҳам ниҳоятда хурсанд. 

— Тўғрисини айтаман, ўқув полигонига 
келмасдан аввал қизим баъзан ҳатто мактабга 
боргиси келмасди. Шу ҳунарга қизиқди-ю, 
кун тартибида ҳам катта ўзгариш бўлди. Уй 
вазифалари, бичиш-тикишдан ортиб, менга 
қарашишга вақт топяпти, — дейди қизлардан 
бирининг онаси. 

Барно ҳар бир қизнинг руҳияти, сало-
ҳияти, мақсадини оналаридан-да яхши би-
либ олгани билан ҳайратимизни оширди. У 
қизларнинг қизиқишини аниқлашда шахсни 
ривожлантириш борасидаги замонавий усул-

лардан фойдаланади. Молия институтида 
шахсий ривожланиш йўналиши сирларини 
ҳам пухта ўрганган. Ҳар бир инсон нимага-
дир қодир бўлишини таъкидлар экан, Барно 
қуйидагиларни гапириб берди: 

— Фарғонанинг Бешариқ тумани “Қия-
ли” МФЙдаги корхонамизда ҳам аёллар ки-
йими тикилади.  Ҳозир у ерда менга бир йил 
шогирд бўлиб юрган ногирон қиз иш олиб 
боради. Имконияти чекланган бўла туриб, 
соғлом аёлларга етакчилик қилаётган ўша 
қиз жамиятнинг фаол фуқаросига айланди-
ку! Демак, ҳаммаси инсоннинг ўзига боғлиқ. 
Бир ерда қотиб қолмаслик, шу элга, шу юрт-
га нафим тегсин деб ҳаракат қилиш, албатта, 
мақсадга эриштиради. Шунинг учун ишонч 
билан ногирон аёллар орасидан ҳам лидер 
аёлларни тайёрлашга ҳаракат қиламан. На-
сиб этса, шу мактаб атрофидаги маҳалла-
ларда ҳам буни амалга оширамиз. Айниқса, 
уюшмаган ёшлар, “Аёллар дафтари”, “Те-
мир дафтар”да рўйхатда туриб, субсидияга 
тикув машинаси олган хотин-қизларга ёр-
дамимиз тегса, айни муддао. Уйда ишсиз, 
тикувчиликни ўрганишга қунти бор аёллар 
ҳам бемалол келавериши мумкин. Айни ма-
салаларда туман ҳокимияти масъуллари би-
лан ҳамфикрмиз. Қолаверса, 38-мактаб ди-
ректори Хадича опа Бакирова ҳам яқиндан 
ёрдам беряпти. Ёшлар етакчиси билан эса 
ҳамкорликда ишлаяпмиз. Бичув столимиз, 
тикув дастгоҳларимиз етарли. Учта хона 
ажратиб беришди. Насиб қилса, тикув ва 
заргарлик маҳсулотларимиз кўргазмасини 
ташкил қиламиз. Мактаб ўқувчилари учун 
ҳам замон талабларига жавоб берадиган 
махсус кийимлар тикишимизни таклиф қи-
лишяпти. Таклифга кўра, жисмоний тарбия 
дарси учун спорт кийимларидан намуналар 
тайёрлаб қўйдик. Асосий мақсад пул ишлаш 
эмас. Қилаётган ишимизнинг яхши томони 

шундаки, ўқувчи қизлар ўзлари тиккан ки-
йимларни мактабдошлари эгнида кўрса, ўр-
ганаётган ҳунари билан фахрланади. Бу эса 
уларга янада мотивация беради.  

Намуналарнинг матоси ҳам, дизайни 
ҳам бозорникидан ортиқ бўлса ортиқки, 
асло кам эмаслигига ишонч ҳосил қилгач, 
биз ҳам шу ердан харид қилишни дили-
мизга туйдик. Спорт кийимларининг мана 
шундай ҳаво ўтказадиган, доғ ушламайди-
ган бўлгани маъқул, аслида. Бунинг усти-
га биринчи қўлдан олинса, нарх, албатта, 
 ҳамёнбоп бўлади. 

Зангиота туманида тажриба тариқаси-
да ташкил этилган ўқув полигонида фақат 
қизлар эмас, ўғил болалар ҳам бўш вақтини 
унумли ўтказиши учун тўгараклар мавжуд. 
Энг муҳими, тажриба уч ойга қолмай нати-
жа бера бошлади. Барно Узоқова юқорида-
ги хайрли ишлари билан чекланиб қолмоқ-
чи эмас. Келажакда 2000 иш ўринли катта 
фабрика қуриш, хотин-қизларни иш билан 
таъминлаш, жамиятга кўплаб лидер аёллар-
ни тайёрлаш унинг мақсади бўлиб қолаве-
ради. 

— Бугунги кунда Ўзбекистонда хо-
тин-қизлар, ёшлар сиёсати бўйича олиб 
борилаётган ислоҳотлардан жудаям хур-
сандман. Президентимизнинг “Кимки 
бўш иш ўрни яратиб, ойга чиқаман 
деса, мен ўзим нарвон бўламан” деган 
гаплари менга ҳар куни, ҳар соатда ру-
ҳий қувват бахш этиб туради, — дейди 
Барно Узоқова. 

Хуллас, бу галги мажлисга келмаган ота-
оналар ютқазди. Шундай экан, ота-оналар 
мажлисига келиб туринг, дугонажонлар! 

Муножат МЎМИНОВА, 
“Янги Ўзбекистон” мухбири

Мамлакатимиз 
ривожланишнинг янги 
босқичига кўтарилгани соҳада 
кучли кадрларни етиштириш 
талабини вужудга келтиради. 
Бу эса олий таълим тизимида 
эркин рақобатни кучайтириш, 
ундаги иштирокчилар сонини 
ошириш масъулиятини 
юклайди. 

шу ислоҳотлар жараёнига ўзига хос ишти-
рокчи сифатида кириб келган таълим муас-
сасасидир. Университетимиз Вазирлар Маҳ-
камасининг 2019 йил 2 ноябрдаги қарорига 
мувофиқ ташкил этилган. 

Бугунги кунда таълим муассасасида иқ-
тисодиёт, молия ва молиявий технологиялар, 
менежмент, маркетинг, жаҳон иқтисодиёти 
ва халқаро иқтисодий муносабатлар, дасту-

рий инжиниринг, компьютер инжиниринги, 
киберхавфсизлик инжиниринги, ахборот-
коммуникация технологиялари, мактабгача 
таълим, бошланғич таълим, психология, хо-
рижий тил ва адабиёт каби 14 та бакалавриат 
таълим йўналиши ҳамда 2 та магистратура —
иқтисодиёт, давлат молияси ва халқаро молия 
мутахассисликлари бўйича ўқитиш тизими 
йўлга қўйилган. 

Университет талабаларга тўрт йил да-
вомида икки квалификацияга эга бўлиш, 
таълим йўналишини 2-босқичдан бошлаб 
танлаш, таълимни ўзбек, инглиз ва рус тилла-
рида олиш имкони, 100 фоизгача грант ютиш 
ҳамда республика ва хорижий олий таълим 
ташкилотларида академик мобиллик дастур-
лари (2+2, 3+1) асосида ўқиш каби имконият-
ларни тақдим этади.

Шунингдек, ўзимиз ишлаб чиққан дастур 
асосида магистратурани 1,5 йилда тамомлаш 
ҳамда маҳаллий ва хорижий компанияларда 
малака ошириш имконияти ҳам шулар жум-
ласига киради. 

Tashkent international universityда кундуз-
ги ва масофавий таълим шакллари бўлиб, 
кундузги таълим шаклида бир сменада 1700 
талабани ўқитиш имконияти мавжуд. Бар-
ча аудиториялар замонавий ўқув ва техник 
воситалар билан жиҳозланган. 300 ўринли 
талабалар турар жойи, бир вақтнинг ўзида 

150 талабага хизмат кўрсатадиган замонавий 
ахборот-ресурс маркази ҳамда 150 ўринли 
ошхона бор. 

Бугунги кунда университетимиз Жанубий 
Кореянинг 7 та етакчи олий таълим ташкило-
ти, хусусан, Seoul national university, Сhungang 
university, Sejong university, Hankuk university 
of foreign studies, Solbridge international school 
of business, Kangwon national university каби-

лар билан икки томонлама ҳамкорлик ўрнат-
ган. Бу таълим муассасаларининг барчаси 
дунёнинг ҳамда Осиёнинг нуфузли универ-
ситетлари қаторида туради.

Бугунги кунда АҚШ, Россия, Хитой ҳам-
да Европа мамлакатлари етакчи олий таълим 
муассасалари билан ҳам ҳамкорлик лойиҳа-
лари тайёрланмоқда. 

Талабаларнинг малакавий амалиётлари-

ни самарали ташкил қилиш ва ўқишдан бўш 
вақтларида ишлаши учун қатор корхона ва 
ташкилотлар, жумладан, хорижий компания-
лар билан ҳамкорлик ўрнатишга киришилган. 

Иқтисодиёт ва молия вазирлиги, Рақамли 
технологиялар вазирлиги, IT Park Uzbekistan, 
Олий таълим, фан инновациялар вазирлиги, 
Мактабгача ва мактаб таълими вазирлиги,  
Ўзбекистон республика товар-хомашё бир-
жаси, “Тошкент” республика фонд биржаси 
кабилар шулар жумласидан. 

Талабаларга ўқув машғулотларидан таш-
қари фан, маданият ва спорт тўгараклари ҳам 
ташкил этилган. Корейс ва инглиз тиллари-
ни ўргатиш, шашка, шахмат, футбол тўга-
раклари, ахборот технологиялари курслари, 
молиявий саводхонлик бўйича ёзги мактаб 
талабаларнинг вақти мазмунли ва самарали 
ўтишига хизмат қилмоқда. 

Университетимизнинг келгусидаги режа-
лари катта. Жумладан, тобора оммалашиб 
бораётган ҳамда олимлар томонидан келажак 
деб баҳоланаётган сунъий интеллект бораси-
да салмоқли ишларни амалга оширмоқчимиз. 
Бу осон иш эмас. Соҳада етук мутахассислар-
ни топиш, уларни жараёнга  жалб қилиш — 
буларнинг барчаси вақт ҳамда молиявий им-
коният талаб қилади. Бироқ университетимиз 
жамоаси билан биргаликда мазкур йўналиш-
даги мақсадларимизга, албатта, эришамиз.

Искандар ЙЎЛДОШЕВ,
Tashkent international university 
директори

ТАЛАБАЛАР ХОРИЖИЙ 
КОМПАНИЯЛАРДА МАЛАКА ОШИРАДИ

Бошланиши 1-бетда

“Kolorpak” МЧЖ босмахонасида чоп этилди. 
Босмахона манзили: Ўзбекистон, 100060. 

Тошкент, Янги шаҳар кўчаси, 1-А уй.
Босмахона телефони: (78) 129-29-29

МУАССИС:
Ўзбекистон Республикаси 

Вазирлар Маҳкамаси

Бош муҳаррир: 

Салим ДОНИЁРОВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма — 1313.

44595 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли  
чоп этилишига “Kolorpak” МЧЖ масъул.

“Янги Ўзбекистон” ва “Правда Востока” 
газеталари таҳририяти” ДМ

Манзилимиз:  
100060, Тошкент шаҳри, 
Шаҳрисабз кўчаси, 85-уй

Навбатчи муҳаррир: Сардор Толлибоев 
Мусаҳҳиҳ: Аслиддин Абдуразақов
Дизайнер: Хуршид Абдуллаев

Деворий расмлар (мураллар) ўзига хос тарғибот воситаси ҳамдир. Лекин бунда, асосан, 
қандай мавзулар устуворлиги ҳам муҳим. Хўш, улардан реклама эмас, миллийликка ҳурмат 

рамзи сифатида фойдаланилишига қатъий қоида сифатида қараладими?6 МЕЗОН

ГАЗЕТАДАГИ МАТЕРИАЛЛАРНИ ЛОТИН ЁЗУВИГА 
АСОСЛАНГАН ЎЗБЕК АЛИФБОСИДА ЎҚИШ УЧУН 

МАЗКУР QR-KODНИ СКАНЕР ҚИЛИНГ.

2024 йил 23 апрель, 77-сон

Халқ ичида

Китоб мутолааси ғоя даражасига кўтарилдими, 
демак, жамиятда уйғоқликка даъват берилмоқда. 
Замоннинг талатўплари, тобора урчиб бораётган 
ёт ғояларга қарши ягона қурол фикр эркинлигидир. 
Қайсики жамиятда уйғоқ фикр устун бўлса, уни 
ҳеч бир ёт ғоя измига сола олмайди. 

Кеча Ўзбекистон Миллий кутубхонасида “Ки-
тобсевар миллат” шиори остида анъанавий IV рес-
публика “Китобхонлик ҳафталиги”нинг очилиш 
маросими бўлиб ўтди. 

— Китобхонлик ҳафталигини ўтказишдан асо-
сий мақсадимиз, энг аввало, жамиятимизда китоб-
хон инсонларни кўпайтириш, китобхонлик мада-
ниятини оммалаштиришдир. Ҳафталик доирасида 
янги ғоялар, фикрлар билан ўртоқлашамиз. Одам-
ларни мунозарага чорлаймиз. Республиканинг 
барча ҳудудларида китобхонликка доир мусобақа-
лар ва кўргазмалар ташкил этилади, — дейди Ўз-
бекистон Миллий кутубхонаси директори Умида 
Тешаева. 

Ҳафталик давомида кейинги йилларда нашр 
этилган янги китоблар тақдимоти, таниқли, ёш, 

Яқинда пойтахтимизнинг Чилонзор ту-
манидаги даҳалардан бирига йўлим тушди. 
Маҳалла оралаб борарканман, кўп қаватли 
уйлар деворига чизилган суратларни кў-
риб, беихтиёр кўнглим ёришди — ўша та-
нишимнинг таърифи такрор ёдимга тушди. 
Бир тусда оқланган, ёмғир-қор таъсирида 
сувалиб кетган кўп қаватли уй деворларига 
ўрганган кўз бир зум ҳайратланди — “Бў-
лар экан-ку!”.

Деворий расмлар (мураллар) ўзига хос 
тарғибот воситаси ҳамдир. Лекин бунда, 
асосан, қандай мавзулар устуворлиги ҳам 
муҳим. Хўш, улардан реклама эмас, мил-
лийликка ҳурмат рамзи сифатида фойдала-
нилишига қатъий қоида сифатида қарала-
дими? Ахир бу расмларда миллийлик акс 
этиши юртдошларимиз, айниқса, ёшларда 
тарихимизга, маданиятимизга қизиқишни 
тобора оширади. 

— Бу расмларда, асосан, шаҳар ва унга 
меҳр, табиатни асрашга чақириқ, ёшлар 
 дунёқараши, болаларга эътибор ҳамда 
миллий қадриятлар мавзулари тасвир-
ланиши белгиланган, — дейди Тошкент 
шаҳри ҳокимлиги матбуот хизмати раҳба-
ри Гулноза Қосимова. — Реклама масала-
сига келсак, янги қабул қилинган меъёрга 
кўра, реклама материаллари кўп қаватли 
уйларнинг ён деворларига жойлаштирил-
майдиган бўлди. Яъни реклама баннерлари 
фақатгина кўп қаватли уйларнинг том қис-
мига белгиланган ўлчамларда ўрнатилади.

Биз пойтахтда ҳозирги кунгача кўп қа-
ватли уйлар деворига чизилган мураллар 

Бир танишим Грузия пойтахти Тбилиси шаҳрига бориб келгач, сафар 
таассуротлари билан қизиққандим. У мамлакатнинг шунча тарихий 
жойлари, денгизлари қолиб, шаҳардаги деворларга чизилган 
расмлар энг кўп ёққанини айтди. “Томоша қилсанг, танангдаги бор 
чарчоқ чиқиб кетади, технология қанча ривожлангани билан ҳали 
ҳам санъат инсон қалбининг шифоси эканини қайта англайсан”, 
деганди у. Бу орада суҳбат унутилиб ҳам кетди. 

сони билан қизиқдик. Ҳокимлик матбуот 
хизмати раҳбари бу маълумотлар Тош-
кент шаҳри Архитектура ва қурилиш бош 
бошқармасида бўлишини айтди. Мазкур 
бошқарманинг матбуот хизмати билан боғ-
ланишга уринишларимиз эса натижасиз 
қолди.

Майли, дея деворий расмларни қай-
та томоша қиларканман, булар шунчаки 
чизилмагани, ҳар бирининг ўз маъноси 
борлиги завқимни янада оширди. Улар-
ни ким чизган экан-а? Аслида, бу ғоя 
муаллифи ким? Айниқса, ҳамма ўзи би-
лан ўзи овора шаҳар муҳитида кимлар 
бунга бош-қош бўляпти? Шаҳарнинг 
бошқа ҳудудида, масалан, ўзим яшай-
диган маҳаллада мурал чиздириш учун 
кимга мурожаат қилиш керак? Бу савол-
лар тинчлик бермади.

Маҳалла идорасидан суриштириб, расм-
лар муаллифини топдим. У Тошкентдаги 
ўнлаб кўп қаватли уйларга шундай расмлар 
чизган рассом Рустам Сатторов экан. Рус-
там ака билан боғланиб, суҳбатга тортдик.

— Аввало, бу ташаббус қандай пайдо 
бўлган эди? Шу ҳақида қисқача сўзлаб 
берсангиз...

— Кўп қаватли уйлар деворларига бун-
дай расм, рассомлар тилида айтганда, му-
рал чизиш анъанаси илгари ҳам бор эди, 
бироқ бу эзгу ташаббус икки йил аввал 
давлатимиз раҳбарининг Янгиҳаёт тумани-
да масъулларга берган топшириғи асосида 
янги босқичга кирди, десак муболаға бўл-
майди. Сабаби, айнан шу воқеадан кейин 
бу санъатга қизиқувчилар сони сезиларли 
ортганига фаолиятимда гувоҳ бўлдим.

— Оддий аҳоли ҳам биргалашиб му-
ралга буюртма бериши мумкинми?

— Мурал чизиш таклифи билан, асосан, 
туман ҳокимлиги масъуллари мурожаат 
қилади. Чизиладиган маҳалла ва объект 
ҳам кўпинча “маҳалла еттилиги” билан 
келишилган ҳолда улар томонидан белги-
ланади. 

Тўғри, юртдошларимиз жамоатчилик 
асосида чиздириши мумкин, бироқ бу 
каттароқ харажат талаб қилади. Яъни 
битта кўп қаватли уйга бундай расмлар 
чизишга ўртача 30-40 миллион сўм сарф-
ланади. Шу сабабли кўп қаватли уйда 

яшовчиларнинг ҳаммаси ҳам бундай та-
шаббусга рози бўлмаслиги мумкин. Шу 
кунгача шахсан менга бундай расм чи-
зиш учун жамоатчилик асосида буюртма 
тушмаган.

— Мурал чизиш қанча вақт олади? 

— Муддат ҳар хил бўлиши мумкин. 
Шахсан мен мазкур ишга ўртача 3 кун 
сарфлайман. Бунда менга шогирдларимдан 
бири ёрдамчилик қилади.

Расмларнинг ҳажман катталиги меҳнат-
ни ҳам бир  оз қийинлаштиради. Озгина 

хато ишлов бутун асарни бузиб юбориши 
мумкин. Мурал чизиш ижод билан бирга 
кучли диққатни талаб қилади. Бироқ нати-
жасини кўриш  меҳнат жараёнидаги чар-
чоқни бир лаҳзада унуттиради.

— Ушбу суратлар нусхами ёки рас-
сомлар томонидан махсус яратиладими?

— Мурал, асосан, нусха сифатида иш-
ланади. Шахсан бизга бу суратларни туман 
ҳокимлиги тақдим қилади. Осон-қийин-
лигига қараб, унга 30 фоизгача ўзгартиш 
киритишимиз мумкин. Бироқ буюртмачи 
мавзусини тушунтирса, муаллифлик асо-
сида бундай расмларни ўзимиз ҳам ишлай 
оламиз. Хуллас, буларнинг барчаси буюрт-
мачи билан ўзаро келишувга боғлиқ.

— Кўпчиликка қизиқ, бу расмлар-
нинг ҳам “ўзига хос” яроқлилик муддати 
борми? Масалан, об-ҳавонинг турли ша-
роитларига қанчагача дош бера олади?

— Албатта, бор. Бунга муаллифлар тур-
ли йилларни айтиб кафолат бериши мум-
кин. Шахсан биз тажрибадан келиб чиқиб, 
уларга 5 йил кафолат берамиз.

Кафолатнинг узун ёки қисқалиги, ал-
батта, бир неча омилларга боғлиқ. Ана шу 
омиллардан бири — бўёқлар. Шу сабаб-
ли жамоамиз билан сифати жуда юқори 

 бўлган бўёқлардан фойдаланишга ҳаракат 
қиламиз.

Лекин яна бир салбий омилни ҳам ҳи-
собга олиш керакки, бу мамлакатимиздаги 
иссиқ ҳароратнинг йил сайин ошиб бораёт-
ганидир. Афсуски, кучли иссиқ исталган 
бўёқни куйдириб юбориши мумкин. Шу 
боис, расмларнинг асл ҳолини сақлаб қо-
лиш муддати 3 йилга ҳам тушиб кетади. 

— Бу суҳбатдан кейин, масалан, ви-
лоятларда шундай суратлар чиздириш 
ғояси туғилса, қандай йўл тутиш лозим? 
Вилоятларимизда ҳам муралчи рассом-
лар борми? Жамоангизни таклиф этиш 
мумкинми?

— Рости, бундай иш билан илгари жуда 
кам рассом шуғулланган. Бироқ сўнгги 
икки йилда улар сони сезиларли ошди. Са-
баби, талаб кўпаймоқда. Талаб бор жойда 
таклиф ортиши табиий. Вилоятларимизда-
ги бу борадаги вазиятдан эса бехабарман.

Албатта, биз бундай таклифларга ҳам 
тайёрмиз. Бунда, шубҳасиз, бир неча таш-
қи омиллар ҳамда вақт масаласи инобатга 
олинади.

Пойтахтимизда бу каби ташаббусларнинг 
кўпайишидан барчамиз бирдек манфаатдор-
миз. Зеро, санъатга ҳар куни, ҳар қадамда 
дуч келиш инсон руҳиятига ижобий таъсир 
этишини илм-фан ҳам исботлаб бўлган.

Жонибек АЛИЖОНОВ,
“Янги Ўзбекистон” мухбири

Мутолаа эҳтиёжи

КИТОБ — ¡ОЯ, КИТОБХОНЛИК — 
БАР¯АРОР КEЛАЖАК!

Жамият барқарорлиги, 
инсоний мезонлар 
улуғланиши, фикр кўлами 
ўсиб боришида китоб ва 
китобхонликнинг ўрни 
юқори. “Ўзбекистон – 
2030” стратегиясининг 
асосий мақсадларидан 
бири жамиятда 
китобхонликни ҳамда 
аҳолига ахборот-кутубхона 
хизматини кўрсатишни 
ривожлантириш этиб 
белгилангани, унда 
“Китобсевар миллат” 
умуммиллий ғоясини 
рўёбга чиқариш масаласи 
кун тартибига қўйилгани 
сабаби ҳам шу. 

истеъдодли ёзувчи ва шоирлар билан ижодий учра-
шувлар ўтказилади. Тошкент вилоятининг Паркент 
ижод уйида ноширлар ҳамда муаллифлар ишти-
рокида болалар ва ўсмирлар адабиётини ривож-
лантириш масалаларига бағишланган семинар ва 
бошқа тадбирлар ташкил этилади. Пойтахтимиз-
даги “Dream park” истироҳат боғида китоб савдо 
ярмаркаси бўлиб ўтади. 

Бир қатор таниқли ёзувчилар юбилейлари 
муносабати билан муаллифлар иштирокида 
давра суҳбатлари ўтказилади. Китобсевар ёш-
лар бу билан нафақат китоб ўқиш, балки китоб-
нинг яратилиши ҳақида ижодкорлардан маҳорат 
дарсларини олиши мумкин. Энг муҳими, чекка 
ҳудудларда ҳам нашриётлар китоб кўргазмалари 
ташкил этади.

Халқимиз орасида “Пиринг кучли бўлгунча 
билиминг кучли бўлсин” ёки “Ўқиган ўғил отадан 

улуғ” деган ҳикматлар бор. Бу кеча ёки бугуннинг 
гапи эмас, балки асрий ҳақиқатдир. Мана шундай 
ҳафталиклар ёшларни бир дам жойидан қалқитади, 
уларни ҳушёр бўлишга чорлайди. 

Билим — инсоннинг энг кучли қуроли. Унинг 
соҳиби фақат бугуннинггина эмас, балки келажак-
нинг ҳам эгаси бўлади. Президентимиз таъкидлага-
нидек, “Бугун китоб ўқиган бола эртага телевизор 
кўриб ўтирган ўнта болани бошқариши мумкин”.

Юртимизда кечаётган ислоҳотларнинг бош 
мақсади жамиятда уйғоқ фикрли инсонлар сонини 
оширишдир. Бугун китоб ўқиган бир одам эрта-
га ўнлаб одамларни китоб ўқишга даъват қилади. 
Улар эса бу ишнинг аҳамиятини янада оширади. 
Бу кенгайиш фақат китобсеварлик билан эмас, жа-
миятда зиёли қатлам кўпайишига ҳисса қўшиши 
билан ҳам аҳамиятли. Зиёли қатлам эса халқнинг 
фаровон ҳаёт кечириши, маънавий тўқлик, инсо-
ний қадриятларнинг бош бўғинидир. 

Китобхонликни оммалаштириш нафақат бугун 
учун, балки мустаҳкам, ҳар томонлама фаровон, 
инсоний мезонлар юксалган давлат сари йўлдир. 
Китоб ўқиш бош ғоямизга айланиши керак. Зеро, 
Абдураҳмон Жомий айтганидек:

Агар ёлғиз эсанг, ҳамдам китобдир,
Билим субҳидаги нур ҳам китобдир.

Сардор ТОЛЛИБОЕВ,
“Янги Ўзбекистон” мухбири

КªП ¯АВАТЛИ УЙЛАР 
ДЕВОРИДАГИ РАСМЛАР

УЛАРНИ ҚАНДАЙ ВА
 КИМГА ЧИЗДИРИШ МУМКИН?


